
Útdráttur

Þessi  ritgerð  byggir  á  rannsókn  sem  unnin  var  meðal  allra  íbúa  70  ára  og  eldri  í

sjálfstæðri búsetu í Fjallabyggð. Markmiðið með rannsókninni var að kanna viðhorf eldri

íbúa  til  þjónustunnar  sem  stendur  þeim  til  boða  og  þörf  fyrir  frekari  þjónustu.

Rannsóknin  er  unnin  fyrir  Rannsóknastofnun  í  barna-  og  fjölskylduvernd  að  beiðni

Fjallabyggðar er hyggst nýta niðurstöður rannsóknarinnar til stefnumótunar í þjónustu

við aldraða. Gagna var aflað með símakönnun þar sem hringt var í íbúa Fjallabyggðar

sem  uppfylltu  ofangreind  skilyrði.  Spurt  var  um  heimsendan  mat,  heimaþjónustu,

félagsstarf aldraðra, akstursþjónustu, félag eldri borgara, heimahjúkrun, húsnæðismál og

félagsleg samskipti. Einnig voru íbúar spurðir um þörf fyrir aðra þjónustu. Sérstaklega var

skoðað  hvort  munur  væri  á  þjónustu  á  milli  byggðarkjarnanna,  Ólafsfjarðar  og

Siglufjarðar.

Niðurstöður sýna að svarendur voru almennt ánægðir með þá heimaþjónustu sem í

boði var. Nokkur munur var þó á milli bæjarfélaga hvað varðar ánægju með þjónustu og

félagsstarf  aldraðra  í  þá  veru  að  þátttakendur  á  Siglufirði  voru  mun  ánægðari  með

þjónustuna en þeir sem bjuggu í Ólafsfirði. Þá kom fram að munur er á þeirri þjónustu

sem  byggðarkjarnarnir  veita  og  lýsti  það  sér  í  meiri  óánægju  íbúa  annars

byggðarkjarnans.

Abstract

The  thesis  is  based  on  a  study  done  among  all  residents  over  70  years  old  in

independent living in Fjallabyggð. The aim of the study was to assess what the residents

think about the services available to them and whether there is a need for additional

services.  The  study  was  conducted  for  Centre  For  Children  and  Family  Research

(ICE-CCFR)  by  the  request  of  Fjallabyggð,  who intend  to  use  the  findings  for  policy

making about services for the elderly.

The thesis is based on a phone survey. All  residents in Fjallabyggð, who met the

conditions for the study were called. The questions used were related to social services

offered in Fjallabyggð,  such as meals on wheels,  home help,  social  activities,  driving

services,  elderly  associations,  home  care,  housing  and  social  interaction.  The

participants in the survey were also asked about the need for additional  services.  A

special consideration was given to differences in service between the two residential

areas, Ólafsfjörður and Siglufjörður.

Participants seemed to be generally satisfied with the home help that was offered.

Some  differences  were  however  found  between  two  residential  areas.  Residents  in

Siglufjörður  area  were more satisfied with services  and elderly  social  activities  than

residents of Ólafsfjörður area. Furthermore, a difference could be seen in the services

offered in the two residential areas. A dissatisfaction was found in the residential area

Ólafsfjörður, where people felt less service was offered. 

Formáli

Rannsóknin  er  unnin  sem  30  ECTS  lokaverkefni  í  meistaranámi  til  starfsréttinda  í

félagsráðgjöf  við  Félagsráðgjafardeild  Háskóla Íslands.  Rannsóknin ber heitið „Viðhorf

íbúa 70 ára og eldri til þjónustu Fjallabyggðar“.

Bestu  þakkir  færi  ég  þátttakendum  í  Fjallabyggð  sem gáfu  sér  tíma  til  að  svara

spurningum sem fyrir  þá voru lagðar. Eins vil  ég þakka aðstoðarleiðbeinanda mínum,

framkvæmdarstjóra  Rannsóknarstofnunar  í  barna-  og  fjölskylduvernd,  Elísabetu

Karlsdóttir, fyrir að hafa leiðbeint mér á gagnrýninn og uppbyggilegan hátt. Eins er ég

þakklátur leiðbeinanda mínum Guðnýju Björk Eydal prófessor við Félagsráðgjafardeild

Háskóla Íslands fyrir stuðning og hvatningu. Svo vil ég að lokum þakka bekkjarfélögum

mínum fyrir stuðninginn og að sjálfsögðu sumum meira en öðrum. Ég vona að rannsókn

þessi megi vera til gagns og að hún megi koma íbúum Fjallabyggðar til góða og það verði

laun þeirra fyrir að taka þátt í rannsókninni.

1 Inngangur

Þessi ritgerð byggir á rannsókn sem höfundur vann í samstarfi við Rannsóknastofnun í

barna-  og fjölskylduvernd (RBF).  Markmið rannsóknarinnar  er  að kanna viðhorf  eldri

íbúa  Fjallabyggðar  til  þjónustunnar  sem  stendur  þeim  til  boða  og  þörf  fyrir  frekari

þjónustu í sveitarfélaginu. Gagna var aflað með símakönnun meðal allra íbúa 70 ára og

eldri í sjálfstæðri búsetu í Fjallabyggð. Hringt var í alla íbúa sem féllu undir ofangreind

skilyrði  og þeim boðið að taka þátt  í  rannsókninni.  Einnig var unnin stefnugreining á

þeirri þjónustu sem veitt er í Fjallabyggð. Rannsóknarspurningarnar sem leitað er svara

við eru tvær: 1) Hver eru viðhorf eldri íbúa Fjallabyggðar til þeirrar þjónustu sem veitt

er? 2) Hvert er eigið mat íbúa á þörf fyrir frekari þjónustu?

Árið 2006 voru Ólafsfjörður og Siglufjörður sameinaðir undir nafninu Fjallabyggð.

Sveitarfélagið samanstendur af  þessum tveimur byggðarkjörnum sem eru aðskildir  af

Héðinsfirði.  Helsta afkoma beggja kjarnanna hefur að mestu byggt  á  sjávarútvegi  og

þjónustu tengdri honum (Fjallabyggð, e.d.). Bæjarstjórn Fjallabyggðar samþykkti þann 9.

mars  2011  að  vinna  að  stefnumótun  í  þjónustu  við  aldraða í  sveitarfélaginu  (Hafdís

Jónsdóttir, 2011). Einn liður stefnumótunarinnar er að gera skoðanakönnun meðal eldri

borgara um félagsstarf og húsnæðismál  (Hafdís Jónsdóttir,  2013) og var leitað til  RBF

vegna hennar.  Í  Fjallabyggð voru  skráðir  2012 íbúar  þann 1.  janúar  2013  og  var  þá

hlutfall þeirra sem hafði náð 67 ára aldri orðið 19% íbúa en það var 13% árið 1998. Á

sama tíma hafði íbúum í Fjallabyggð fækkað um tæplega 720 íbúa.

RBF hefur áður unnið sambærilega rannsókn fyrir Sveitarfélagið Voga árið 2012 (Erla

Karlsdóttir, Elísabet Karlsdóttir og Halldór S. Guðmundsson, 2012). Þá var unnin svipuð

rannsókn  í  sveitarfélaginu  Árborg  og  niðurstöður  birtar  í  BA  ritgerð  Svanhildar  Ingu

Ólafsdóttur  (2011).  Eins  hafa  verið  gerðar  nokkrar  rannsóknir  á  byggðaþróun  í

Fjallabyggð fyrir og eftir Héðinsfjarðargöng sem birtust í bók sem gefin var út árið 2010

með styrk frá Rannsóknarsjóð Vegagerðarinnar. Í þeirri  bók er meðal annars að finna

grein um búsetuþróun í Fjallabyggð 1929-2009 (Þóroddur Bjarnason, Kjartan Ólafsson og

Kolbeinn H. Stefánsson, 2010) og grein eftir Grétar Þór Eyþórsson (2010) um Fjallabyggð

fyrir  Héðinsfjarðargöng:  Samgöngur,  samfélag og byggðaþróun.  Þriðja  greinin er  eftir

Grétar Þór Eyþórsson, Ástu Arnbjörgu Pétursdóttur og Mörthu Elenu Laxdal (2010) og

heitir hún Starfsemi ríkis og sveitarfélags í Fjallabyggð haustið 2009. Ekki gafst tækifæri

til að fjalla nánar um þessar greinar í þessari ritgerð en gott er að vita af þeim.

Ritgerðin skiptist  í  6 kafla og nokkra undirkafla.  Í  upphafi  er skoðuð  íbúaþróun á

Íslandi  annarsvegar  og  Fjallabyggðar  hinsvegar.  Reynt  verður  að  meta  hvort  sama

íbúaþróun hafi átt sér stað í Fjallabyggð og á Íslandi í heild og gerð er grein fyrir hvernig

hugsanleg íbúaþróun í Fjallabyggð gæti þróast ef fram heldur sem horfir. Eins er skoðað

hvernig öldrunarmál  á Íslandi hafa þróast og hver sé stefna íslenskra stjórnvalda um

áframhaldandi þróun þess málaflokks. Í því sambandi er rætt um fyrirhugaðan flutning

málaflokks aldraðra frá ríki til sveitarfélaga. Fjallað er um hver sé ástæða flutningsins og

reynslu sveitarfélaga sem þegar hafa tekið yfir málefni aldraðra (Reynslusveitarfélög). Þá

verður fjallað um hver sé þjónustuþörf aldraðra og hvernig hún hefur verið bæði hér á

landi og á hinum Norðurlöndunum. Borin er saman þjónusta sem í boði er bæði á Íslandi

og á Norðurlöndunum. Sérstaklega er skoðað hversu mikla þjónustu er verið að veita inn

á heimili aldraðra, eins er  starfsmannaþróun  meðal þeirra sem starfa í heimaþjónustu

skoðuð.

Kenningarleg  umræða  um  öldrun  hefst  með  umfjöllun  um  mismunandi  áhrif

öldrunar út frá öldrunarkenningu Birren um þrískiptingu öldrunar (Jón Björnsson, 1996).

Þá  er  sérstaklega fjallað  um notendasamráð.  Áherslan  á  notendasamráð hefur  verið

mjög ríkjandi á undanförnum árum og mikilvægi þess að hafa notendur þjónustunnar

með í ráðum og veita þeim umboð til að hafa áhrif á hvers konar þjónustu þeir þiggja.

Könnunin sem þessi ritgerð byggir á er skýrt dæmi um hvernig notendur geta haft áhrif á

þá þjónustu sem þeir þurfa á að halda og má segja að könnunin sé notendasamráð við

íbúa Fjallabyggðar. Þar sem íbúar Fjallabyggðar eru spurðir um viðhorf til þjónustunnar

og boðið að tjá sig um hana. Fjallað er um notendasamráð út frá Þátttökustiga Arnstein

(1969)  þar  sem  hann  fjallar  um  mismunandi  aðkomu  notenda  að  þjónustu  og

þjónustuþróun, frá því að vera engin í það að vera full aðkoma íbúa að sínum málefnum. 

Í  kafla um aðferð og framkvæmd er fjallað um hvernig rannsóknin var framkvæmd

og hvernig unnið var úr gögnunum. Greint er frá megindlegu rannsókninni, framkvæmd

og aðferð en einnig er fjallað er um þá stefnugreiningu sem rannsakandi vann þegar

leitað var upplýsinga um þá þjónustu sem í boði er fyrir aldraða.

Í  niðurstöðukafla  eru birt  svör þátttakenda og í  ákveðnum tilfellum  skoðað  hvort

svörin sem bárust frá Ólafsfirðingum eða Siglfirðingum séu ólík til að hægt sé að gera sér

grein fyrir hvort einhver munur sé á þjónustu í hvorum byggðarkjarnanum sem hún er

veitt. 

Að lokum eru  niðurstöður ræddar í umræðukafla  og þær greindar og fjallað nánar

um mun á milli byggðarkjarna. Umræðan er samantekt á niðurstöðum og vangaveltur

höfundar um þær.

Höfundur rannsóknarinnar heyrði að til stæði hjá RBF að gera skoðanakönnun meðal

íbúa 70 ára og eldri í Fjallabyggð og fékk áhuga á því að fá að nýta þá skoðanakönnun

sem  MA  ritgerð  í  félagsráðgjöf.  Rannsakanda  fannst  mjög  áhugavert  að  vinna  að

megindlegri  rannsókn  meðal  íbúa  og  vinna  svo  niðurstöður  út  frá  svörum  íbúa.

Sérstaklega  var  áhugavert  að  bæjarstjórn  Fjallabyggðar  hygðist  nýta  niðurstöður

könnunarinnar til stefnumótunar í sveitarfélaginu. Þannig  væri verið að fara inn á einn

af kjörnum félagsráðgjafarinnar þar sem bæjarfélag vildi  vera í  samráði við notendur

þjónustunnar og vinna stefnumótunarvinnu út frá því sem eldri íbúar hefðu að segja um

þjónustuna.  Fannst  rannsakanda  þetta  vera  tækifæri  til  að  kynnast  notendasamráði

betur. 

Höfundur tengist á engan hátt Fjallabyggð og á ekki neinna hagsmuna að gæta þegar

kemur að málefnum sveitarfélagsins.  Höfundur  hefur einkum unnið með börnum og

unglingum, að undanskildu einu sumri  er  hann starfaði  í  dagþjónustu fyrir  fólk  með

heilabilun, en fannst áhugavert að fá að vinna að rannsókn sem byggði á viðtölum við

aldraða. Félagsráðgjafar vinna víða með öldruðum og öldrunarfélagsráðgjöf er vaxandi

svið, þar með talið rannsóknir á sviði öldrunarfræða. Það vakti einnig áhuga rannsakanda

að í þessari rannsókn er markmiðið að byggja upp þjónustu með því að leita samráðs við

það sem og áhugi á að kynnast þjónustu til ört vaxandi hóps eldri íbúa þessa lands.

2 Öldrun, lýðfræði og stefnumótun

Í  þessum  kafla  verður  fjallað  um  annarsvegar  íbúaþróun  á  Íslandi  og  í  Fjallabyggð

hinsvegar og reynt að átta sig á þeim mun sem er þar á milli.  Fjallað er um íslenskt

velferðarkerfi og hvernig það hefur þróast og hver stefnan sé um áframhaldandi þróun.

Borin eru saman velferðarmál aldraðra á Íslandi og í hinum Norðurlöndunum. Skoðað er

hvernig  þjónusta  er  veitt  á  Íslandi  og  hvernig  unnið  er  út  frá  þeirri  stefnu  íslenskra

stjórnvalda að gera öldruðum kleift að búa sem lengst í  eigin íbúð og tryggja þannig

sjálfstæði aldraðra.

2.1 Íbúaþróun á Íslandi og í Fjallabyggð

Mikil fólksfjölgun hefur verið á Íslandi undanfarna áratugi,  þann  1. janúar 1970 voru

skráðir íbúar á Íslandi 204.042. Síðan þá hefur þeim fjölgað um tæplega 108.000 og 1.

janúar 2013 voru þeir alls  321.857. Meðalævilengd Íslendinga hefur einnig  hækkað frá

lokum 19. aldar en heldur hefur dregið úr vextinum eftir miðja 20. öld. Meðalævilengd

karla var  árið 2012 80,8 ár,  en meðalævilengd kvenna var  83,9 ár  (Hagstofa Íslands,

2012a). Eins og sést á mynd 2.1 hefur meðalævilengd Íslendinga hækkað nokkuð síðan á

árunum 1971 til 1975. Á þeim tíma var meðalævilengd karla 71,6 ár og hjá konum var

meðalævilengd 77,5 ár. Meðalævilengd karla hefur aukist nokkuð meira en kvenna síðan

þá og var munurinn á milli kynjanna 3,1 ár árið 2012 en var 5,9 ár á árunum 1971-1975

(Hagstofa Íslands, 2013, e.d.-a).

(Hagstofa Íslands, 2013, e.d.-a)

Hagstofa Íslands gerir þrjár spár þegar spáð er fyrir fólksfjölgun á Íslandi til ársins

2060, kallast þær lágspá, miðspá og háspá. Miðast þær hver og ein við ólíkar forsendur

um  fjölda  barna  á  ævi  hverrar  konu  og  búferlaflutninga,  sjá  mynd  2.2.  Samkvæmt

miðspá verða íslendingar 430.545 1. janúar 2060. Gangi sú spá eftir er gert ráð fyrir að

fjöldi þeirra sem ná ellilífeyrisaldri muni nær tvöfaldast. Þann 1. janúar 2013 voru 11,2%

mannfjöldans 67 ára og eldri,  miðspá reiknar með að þessi tala verði 22,6% árið 2060

(Hagstofa Íslands, 2013).

Mynd 2.2. Þróun fólksfjölda 1960–2060

(Hagstofa Íslands, 2013)

Í þessari  ritgerð  er  fjallað um öldrunarþjónustu í  Fjallabyggð. Á árabilinu 1988 –

2007 hefur íbúum í Fjallabyggð fækkað töluvert eða um tæplega 1200 íbúa sem gerir að

meðaltali um 60 einstaklinga á hverju ári sem annaðhvort flytjast burt eða hafa látist

(Hagstofa Íslands, 2009). Frá 2008 hefur þó aðeins dregið úr fækkuninni, en hefur samt

sem áður fækkað um 183 einstaklinga frá 2008 til 2013 sem samsvarar um rúmlega 30 á

ári. Hlutfall eldri borgara hefur hinsvegar hækkað í Fjallabyggð, þeir sem eru 67 ára og

eldri hefur fjölgað úr 12,9% af íbúum Fjallabyggðar árið 1998 í 19% árið 2013. Þann 1.

janúar 2013 eru íbúar með lögheimili í Fjallabyggð 2012 og fjöldi íbúa yfir 67 ára eru 384

(Hagstofa Íslands, e.d.-b). Á mynd 2.3 má sjá hvernig íbúaþróun hefur verið í Fjallabyggð

á árunum 1998 til 2013. Fjöldi eldri borgara virðist standa nokkuð í stað á meðan yngra

fólkið flyst í burtu og þar af leiðandi hækkar hlutfall eldri borgara í Fjallabyggð.

(Hagstofa Íslands, 2009, e.d.-b)

Á mynd 2.4 má sjá hvernig íbúaþróun í Fjallabyggð verður frá árinu 2014 til 2060 ef

íbúaþróun verður óbreytt frá því sem verið hefur síðustu 10 ár.

Mynd 2.3. Íbúaþróun í Fjallabyggð 1998 – 2013

Árið 2060 yrðu íbúar Fjallabyggðar orðnir 876 og fjöldi íbúa sem náð hefði 67 ára

aldri væri 486 eða 58% íbúa í Fjallabyggð. Aðferðin sem nýtt var til að fá þessar tölur var

að taka íbúaþróun síðustu 10 ára og finna hver væri  meðaltals breyting á íbúafjölda.

Breyting á íbúafjölda var að íbúum hafi fækkað um 1,86% á ári síðustu 10 ár og á sama

tíma hefði íbúum yfir 67 ára fjölgað um 0,51%.  Hér er um að ræða tilraun til að meta

íbúaþróun en hafa verður í huga að ekki er gert ráð fyrir að með fækkandi íbúum undir

67 ára eru einnig færri íbúar sem verða eldri en 67 ára gamlir. En þó verður að taka tillit

til þess að frá 1998 til 2013 fækkaði íbúum Fjallabyggðar um tæplega 1200 íbúa eins og

áður kom fram og sýnt er í töflu 2.3 og á þeim tíma jókst fjöldi aldraðra í sama hlutfalli

og sýnt er í töflu 2.4. Á tímabilinu 2014 til 2060 er gert ráð fyrir svipaðri fækkun íbúa í

Fjallabyggð og á árunum 1998 til 2013 og því má vel vera að þessar getgátur séu ekki svo

fjarri lagi ef fram heldur sem horfir.  Þóroddur Bjarnason, Kjartan Ólafsson og Kolbeinn

Stefánsson (2009) gera einnig tilraun til þess að framreikna íbúaþróun í Fjallabyggð til

ársins 2028. Aðferðin sem þeir beita í útreikningum sínum  sýnir  nokkuð meiri fækkun

íbúa en hér er gert ráð fyrir, þeir reikna með að íbúum fækki úr 2.129 árið 2008 í 1.282

árið  2028.  Aðferðin  sem  þeir  beita  til  að  fá  þessar  niðurstöður  er  að  miða  við  að

fæðingar, dánartíðni  og tíðni flutninga til og frá Fjallabyggð  sé óbreytt miðað við það

sem var þegar útreikningar voru framkvæmdir.

Mynd 2.4. Hugsanleg mannfjöldaþróun í Fjallabyggð 2014-2060

2.2 Íslenska velferðarkerfið

Á Íslandi hafa verið sérlög um málefni aldraðra síðan 1983 og felldu þau úr gildi lög um

framkvæmdasjóð  aldraðra  nr.  49  frá  1981  með  áorðnum  breytingum  og  lög  um

dvalarheimili  aldraðra nr. 28 frá árinu 1973  (Lög um málefni aldraðra, nr. 91/1982).  Í

frumvarpi  að  lögum  var  gerð  grein  fyrir  því  að  markmið  laganna  væri  að  koma  á

heildarskipulagi á þjónustu við aldraða og tengja þá þjónustu við það sem þegar var til

staðar í heilbrigðis- og félagsþjónustu. Eitt af þeim nýmælum sem fram komu í þessum

lögum  var  að  boðið  yrði  upp  á  tvíþætta  heimaþjónustu,  heilbrigðisþjónustu  og

félagsþjónustu. Eins kom fram að heimaþjónustu skyldi einnig veita sem kvöld-, nætur-

og helgidagaþjónustu ef þjónustuhópur aldraðra teldi þörf á og stjórn heilsugæslustöðva

samþykkti (Þingskjal 28, 1982-1983). Lögin voru endurskoðuð árið 1989 og í þeim lögum

voru  meðal  annars  þær  breytingar  að  sveitarfélögum  var  gert  skylt  að  reka

heimaþjónustu  fyrir  aldraða  (Lög  um  málefni  aldraðra,  nr.  82/1989).  Samkvæmt

núgildandi lögum um málefni aldraðra, nr. 125/1999 og eins gömlu lögunum síðan 1989

skal öldruðum gert kleift að eiga eðlilegt heimilislíf eins lengi og unnt er en að þeim skuli

jafnframt  veitt  nauðsynleg  stofnanaþjónusta  þegar  og  ef  hennar  er  þörf.  Markmið

laganna var einnig að sjálfsákvörðunarréttur aldraðra skyldi  virtur og þeir  njóti  sama

réttar og aðrir. Eins og fram kom var lögð á það áhersla í fyrri endurskoðun laganna árið

1989 að hvert sveitarfélag skyldi bjóða upp á heimaþjónustu fyrir  aldraða. Á þessum

tímum voru sveitarfélögin hinsvegar  rúmlega 200 í  landinu og mörg sveitarfélaganna

höfðu  litla  möguleika  til  að  uppfylla  skilyrði  um  félagsþjónustu  fyrir  aldraða.  Voru

sveitarfélögin því hvött til að sameinast um þessa þjónustu (Sigurveig H. Sigurðardóttir,

2012). Í lögum um félagsþjónustu sveitarfélaga, nr. 40/1991 er  einnig  kveðið á um að

sveitarstjórn skuli sjá til þess að félagsþjónusta fyrir aldraða sé í boði í sveitarfélaginu.

Það eigi meðal annars við um heimaþjónustu, félagsráðgjöf og heimsendingu matar. Eins

skuli félags- og tómstundastarf standa til boða þar sem sérstök áhersla sé lögð á fræðslu

og námskeiðahald um réttindi aldraðra og aðlögun að breyttum aðstæðum sem fylgir

þegar fólk hættir á vinnumarkaði.

Sigurveig H. Sigurðardóttir (2012) bendir á að síðasta áratug, frá 2004,  hafi verið

uppi umræður um að leggja af sérstök lög um málefni aldraðra og að frekar sé horft til

þess að veita þeim sem þess þurfa þjónustu í samræmi við mat og þörf hvers og eins.

Skerpa þurfi á hver sé réttur fólks til þjónustu í lögum um félagsþjónustu sveitarfélaga og

löggjöf um heilbrigðisþjónustu. Hluti af umræðunni hefur verið á þann veg að öldruðum

finnist þeim mismunað á neikvæðan hátt með því að sérlög séu um aldursflokkinn 67 ára

og eldri (Félags- og tryggingamálaráðuneyti, 2008). 

2.2.1 Útgjöld

Eins og fram kemur í kafla 2.1 um íbúaþróun á Íslandi og í Fjallabyggð hefur meðalaldur

Íslendinga hækkað frá því við lok 19. aldar.  Hefur það í för með sér að kostnaður við

lífeyriskerfi  er einn af stærstu útgjaldaliðum í velferðarsamfélögum. Á sama tíma sem

öldruðum fjölgar hlutfallslega lækkar hlutfall einstaklinga á vinnumarkaði sem í raun eru

þeir sem borga fyrir lífeyriskerfið. Íslenskt velferðarkerfi stendur nokkuð vel vegna þess

að hér á landi  er hlutfall vinnandi nokkuð hátt, um þrír vinnandi einstaklingar á hvern

aldraðan, og eins er fjölgun vegna aðfluttra umfram brottfluttra. Fæðingartíðni á Íslandi

er jafnframt há miðað við það sem gerist á hinum Norðurlöndunum og með því hæsta

sem þekkist í Evrópu. Íslenskt velferðarkerfi er því nokkuð vel í stakk búið til að takast á

við útgjöld vegna lífeyris aldraðra en á Íslandi er samt svipuð þróun í hlutfalli aldraðra og

hjá öðrum þjóðum, þó hún gerist líklega aðeins hægar á Íslandi en annars staðar (Stefán

Ólafsson, 2012).

Á Íslandi  fer  5,3% af  vergri  þjóðarframleiðslu (GDP) til  greiðslu  fyrir  þjónustu og

lífeyri  fyrir  eldri  borgara  sem  er  talsvert  lægra  en  á hinum  Norðurlöndunum.  Til

samanburðar má sjá töflu 2.1 (Nososco, 2013).

Tafla 2.1. Útgjöld vegna aldraðra sem % af vergri þjóðarframleiðslu (GDP) árið 2009

Danmörk Færeyjar Finnland Ísland Noregur Svíþjóð

12,1% 8,6% 10,4% 5,3% 7,8% 12,7%

(Nososco, 2013)

Í töflu  2.2 má sjá hvernig útgjöld fyrir þjónustu og lífeyri eru fjármögnuð. Nokkur

munur  er  á  hvernig  útgjöldin  eru  fjármögnuð  og  má  sjá  að  Danmörk,  Færeyjar  og

Noregur fjármagna útgjöld sín að mestu með opinberum aðilum. Á Finnlandi, Íslandi og í

Svíþjóð  eru  útgjöldin  að  mestu  greidd  með  lífeyrissparnaði/lífeyrissjóðum.  Að

undanskildum Færeyjum og Finnlandi eru í  kringum 20% útgjalda vegna þjónustu og

lífeyris fjármagnað með tryggingargjöldum, þar er Danmörk þó með hæsta hlutfallið eða

rúm 24% (Nososco, 2013).

Tafla 2.2. Fjármögnun útgjalda 2010

Fjármögnun % Danmörk Færeyjar Finnland Ísland Noregur Svíþjóð

Opinberir aðilar 51,2% 71,2% 22,2% 21,6% 46,3% 28,6%

Lífeyrissparnaður / 
lífeyrissjóðir

25,2% 15,1% 61,6% 58,2% 33,2% 49,2%

Tryggingar 24,3% 13,8% 15,5% 19,8% 21,3% 21,9%

(Nososco, 2013)

Lægra hlutfall aldraðra skýrir að stórum hluta lægri útgjöld Íslands til málaflokksins

en meðal annara skýringarþátta er atvinnuþátttaka  Íslendinga sem er með hæsta móti

hjá fólki  eldra en 67 ára. Þá vinnur fólk vinnur almennt lengur á Íslandi en á hinum

Norðurlöndunum (Nososco, 2011, 2013; Sigurdardottir, 2013). Önnur skýring getur verið

að tekjutenging lífeyrisgreiðslna er mikil; það er grunnlífeyrir skerðist ef tekjur fara yfir

ákveðin mörk. Þá skerða tekjur maka einnig lífeyrisgreiðslur (Nososco, 2011, 2013). Þetta

er  þó  að breytast  og í  júlí  2013 voru samþykkt  lög  sem meðal  annars  fólu  í  sér  að

lífeyrissjóðstekjur skerði ekki grunnlífeyri (Þingskjal 86, 2013).

Rannsóknir Sigurveigar H. Sigurðardóttur (2012) sýna að á Íslandi er einnig mikið um

að ættingjar, vinir og nágrannar hjálpi öldruðum með einhverjar athafnir daglegs lífs. Sú

þjónusta vegur upp á móti þeim kostnaði sem ríkið leggur í þessa þjónustu en nánar er

fjallað um þá þjónustu í kafla 2.2.4 um þjónustuþörf aldraðra.

Þátttaka eldri borgara í kostnaði vegna þjónustu er mjög mismunandi á milli landa. Í

Danmörku þarf fólk sjálft að borga fyrir tímabundna heimaþjónustu en það miðast þó

við tekjur en hinsvegar er varanleg heimaþjónusta ókeypis. Eldri  borgarar  greiða sem

samsvarar 4% af heildarkostnaði vegna hjúkrunarheimila og heimaþjónustu í Danmörku.

Í  Færeyjum  borga  notendur  að  meðaltali  2,8%  af  allri  heimaþjónustu  en  upphæð

greiðslu hvers notanda miðast við tekjur heimilisins. Í Finnlandi miðast greiðsluþátttaka

fyrir  heimaþjónustu  við  tekjur  og  þátttaka  eldri  borgara  í  heildarkostnaði  vegna

heimaþjónustu er  sem samsvarar  16% af  kostnaði  á  landsvísu.  Í  Noregi  er  hinsvegar

miðað  við  hámarks  upphæð  fyrir  greiðslu  vegna  heimaþjónustu  en  hjá  þeim

lægstlaunuðu eru það 155 norskar krónur á mánuði sem er rúmlega 3.000 krónur, en öll

heimahjúkrun er ókeypis. Í Svíþjóð er það hinsvegar undir hverju sveitarfélagi komið hver

verðlagning er en á landsvísu er þó miðað við hámarks upphæð sem sveitarfélögin mega

krefja  fyrir  þessa  þjónustu.  Eldri  borgarar  á  Íslandi  borga  um  8,1%  af  kostnaði

sveitarfélaga  við  alla heimaþjónustu  (Nososco,  2013).  Samkvæmt  lögum  um

félagsþjónustu sveitarfélaga nr. 40/1991 er hverju sveitarfélagi heimilt að taka gjald fyrir

heimaþjónustu  og  er  því  upphæð þess  gjalds  breytilegt  á  milli  sveitarfélaga.  Hlutfall

kostnaðar sem notendur greiða er því samantekið á landsvísu.

2.2.2 Flutningur málaflokks aldraðra til sveitarfélaga

Um  áramótin  2007  –  2008  voru  málefni  aldraðra  flutt  frá  heilbrigðis-  og

tryggingamálaráðuneytinu yfir í félags- og tryggingamálaráðuneyti. Með þeirri breytingu

var verið að leggja áherslu á að málefni aldraðra væru fyrst og fremst velferðarþjónusta

en ekki  heilbrigðisþjónusta.  Með  þessum breytingum  var  verið  að  stuðla  að  því  að

aldraðir gætu  búið  lengur á heimilum sínum og sú þjónusta sem þeim stæði til boða

væri til  þess að auka velferð þeirra og sjálfsákvörðunarrétt.  Skrefið var þó ekki alveg

stigið til fulls þar sem samkvæmt lögum um félagsþjónustu sveitarfélaga nr. 40/1991 er

kveðið  á  um  að  sveitarfélög  beri  ábyrgð  á  félagslegri  heimaþjónustu  sem  er

heimilishjálp, heimsending matar og félagsstarf. Það er svo ríkið sem sér að mestu um

hjúkrunarþjónustu og dvalar- og hjúkrunarrými. Þetta hefur gert það að verkum að erfitt

er að samþætta þjónustu og gera hana skilvirkari þrátt fyrir að vilji hafi verið fyrir hendi

(Sigurveig H. Sigurðardóttir, 2012). 

Málefni  aldraðra  hafa  heyrt  undir  velferðarráðuneytið  frá 1.  janúar  2011  þegar

ráðuneytið tók formlega til starfa, en þá voru sameinuð heilbrigðisráðuneytið og félags-

og tryggingamálaráðuneytið  (Velferðarráðuneytið, e.d.-a).  Ráðherra fer með yfirstjórn

öldrunarmála í landinu og annast stefnumótun og áætlanagerð fyrir landið í heild. Auk

þess  sem ráðuneytið  skal  beita  sér  fyrir  almennri  umræðu og  kynningu á  stöðu  og

valkostum aldraðra (Lög um málefni aldraðra, nr. 125/1999; Velferðarráðuneytið, e.d.-b).

(Velferðarráðuneytið, 2012)

Öldrunarmál  skiptast  í  grunninn  í  þrennt  eins  og  sést  á  mynd  2.5,  það  er  í

framfærslu, félagslega þjónustu og heilbrigðisþjónustu. Tryggingastofnun ríkisins tekur

þátt  í  niðurgreiðslu  dvalarkostnaðar  á  dvalar-  eða  hjúkrunarrými.  Niðurgreiðslan  er

tekjutengd og miðast við að þeir einstaklingar sem hafi yfir 70.000 krónur á mánuði árið

2013 taki sjálfir þátt í greiðslu sem þó fari aldrei yfir 326.979 á mánuði hjá þeim sem eru

með  400.000  á  mánuði  (Tryggingastofnun,  2013).  Félagslega þjónustu og

heilbrigðisþjónustu er öllu flóknara að aðgreina, þar skarast þjónustan að einhverju leyti

og stundum flókið að aðgreina hver á að gera hvað og getur það valdið vandkvæðum

þegar greina þarf þörf á þjónustu (Velferðarráðuneytið, 2012).

Með sameiningu  heilbrigðisráðuneytis  og  félags-  og tryggingamálaráðuneytis  árið

2011  í  velferðarráðuneytið  var  stigið  enn  eitt  skrefið  í  að  auðvelda  samþættingu

félagsþjónustu aldraðra og heimahjúkrun. Ætlunin er eins og áður hefur komið fram að

ganga  skrefið  til  fulls  og  að  öll  þjónusta  verði  á  vegum  sveitarfélaga (Sigurdardottir,

2013). Með flutningi á allri þjónustu sem snýr að öldruðum til sveitarfélaga er talið að

meiri samfella skapist í þeirri þjónustu sem öldruðum er veitt og muni þjónustan við það

batna og verða hagkvæmari þar sem hún sé á hendi eins í stað tveggja. Það yrði svo í

höndum sveitarfélagsins hvort þau myndu kaupa þjónustu af einkafyrirtækjum eða veita

hana  sjálf.  Þrátt  fyrir  að  verkefnið  færist  til  sveitarfélaga  yrði  stefnumótun  áfram  í

27

Mynd 2.5. Þrír meginþættir sértækra öldrunarmála



höndum  ríkisins  og  myndu  þeir  hafa  eftirlitsskyldu  um  hvort  þjónustunni  sé  sinnt

samkvæmt lögum og reglugerðum (Sigurveig H. Sigurðardóttir, 2012).

Sú þjónusta sem félagsþjónustan veitir öldruðum einstaklingum skarast oft við þá

þjónustu sem aldraðir fá frá heimahjúkrun.  Því hefur verið talið brýnt að setja þessa

þjónustu undir einn hatt til að hægt sé að veita sem besta þjónustu. En einn þáttur í því

er að samhæfa þjónustuna og miða sem best að þörfum aldraðra. Eins og staðan er í dag

er  um 80% af  þeirri  þjónustu  sem er  í  umsjá  ríkisins  veitt  af  sjálfseignarstofnunum,

sveitarfélögum eða sjálfstæðum aðilum.  Hægt  er  að  sjá  verkaskiptinguna  í  töflu  2.3

(Velferðarráðuneytið, 2012).

Tafla 2.3. Verkskipting í öldrunarmálum

Viðfangsefni Velferðarráðuneyti Sveitarfélög
Sjálfstæðir

aðilar

Lög um málefni aldraðra √

Yfirstjórn öldrunarmála √

Yfirstjórn heilbrigðisþjónustu við aldraða √

Stefnumótun og áætlanagerð √

Samstarfsnefnd um málefni aldraðra √

Framkvæmdasjóður aldraðra √

Þjónustuhópar aldraðra √

Félagslegur þáttur heimaþjónustu √

Þjónustumiðstöðvar aldraðra √

Þjónustuíbúðir aldraðra √

Dagvist aldraðra √ √

Dvalarheimili √ √

Hjúkrunarheimili √ √

Mat á vistunarþörf √ (√)

Heilbrigðisþáttur heimaþjónustu √

Hjúkrunarrými á sjúkrahúsum √

Ákvörðun daggjalda á 
hjúkrunarheimilum

√

Eftirlit með hjúkrunarheimilum √

Ákvörðun daggjalda á dvalarheimilum √

Eftirlit með dvalarheimilum √

(Velferðarráðuneytið, 2012)

Eins og sést í töflu 2.3 er verkaskiptingin flókin og því margt sem þarf að laga til að

hægt sé að samþætta þjónustuna og í framhaldi veita betri þjónustu fyrir aldraða. Staðið

hefur til að flytja þjónustu við aldraða yfir til sveitarfélaga í þó nokkurn tíma. Var stefnt

að ljúka tilfærslunni annaðhvort árið 2014 eða 2015 (Velferðarráðuneytið, 2012). Hægt

hefur verið á undirbúningsvinnu við flutning málaflokks aldraðra þar sem endurmati á

flutningi málaflokks fatlaðra lýkur 2014. Við það skapast betri forsendur þess að taka

ákvörðun  um flutning öldrunarþjónustu frá ríki til sveitarfélaga  (Einar Njálsson, 2013).

Með yfirfærslu málaflokks aldraða frá ríki til sveitarfélaga, greiðir ríki sveitarfélögum fyrir

að annast þjónustuna. Þeir þjónustuþættir sem munu flytjast yfir til sveitarfélaganna eru

dagvist, dvalarheimili, hjúkrunarheimili, dvöl aldraðra í bráðarýmum sjúkrahúsa eftir að

meðferð  lýkur.  Þá  munu  sveitarfélögin  ef  til  vill  taka  yfir  fjármögnun  og  hugsanlega

rekstur  á  hjúkrunarrýmum sjúkrahúsa auk fjármögnunar  og reksturs  heimahjúkrunar.

Aukinn kostnaður fyrir sveitarfélög fylgir því að taka við málefnum aldraðra. Líklegast er

að því verði mætt með auknu útsvari til sveitarfélaganna en einnig má gera ráð fyrir að

dýrara sé fyrir sum sveitarfélög að taka við þessari þjónustu. Má þar nefna þætti eins og

stærð þjónustusvæðanna, er þá mælst til að sértæk fjármögnun sé nýtt til að mæta þeim

auka kostnaði. Sértæka fjármögnun væri hægt að byggja til dæmis á fjölda aldraðra yfir

80 ára í sveitarfélaginu en þó helst á hjúkrunarþörf og heilsufari  (Velferðarráðuneytið,

2012).

2.2.3 Reynsla af flutningi málaflokks aldraðra til sveitarfélaga

Árið  1994  setti  ríkið  af  stað  svokallað  reynslusveitarfélagsverkefni  þar  sem

sveitarfélögum  var  boðið  að  sækja  um  að  flytja  verkefni  frá  ríki  til  sveitarfélags.  Á

Akureyri var ákveðið að nýta sér þetta verkefni og var sótt um að fá fjölmörg verkefni í

byggð og fjölga starfsmönnum í samræmi við aukin verkefni. Eitt af þessum verkefnum

var  heilsugæsla  sem  gerði  það  að  verkum  að  öll  málefni  aldraðra  voru  komin  til

sveitarfélagsins. Með þessu náðist aukin hagræðing og betri þjónusta sem gerir kleift að

veita  sólarhringsþjónustu  inn  á  heimili.  Árangurinn  fólst  meðal  annars  í  að  sameina

heimahjúkrun, heimaþjónustu og liðveislu. Í raun var árangurinn það góður að eftir var

tekið (Óskar Dýrmundur Ólafsson, 2010). Flestir aldraðir vilja búa sem lengst heima hjá

sér og vilja hafa eitthvað um það að segja hvaða þjónustu þeir fá. Stór hluti aldraðra

segist treysta sér til að búa lengur heima hjá sér ef þeir fengju aukna heimaþjónustu við

hæfi  á  þeim  tíma  sem  hentar.  Eldra  fólk  er  oft  kvíðið  því  að  þurfa  að  fara  á

hjúkrunarheimili fyrir aldraða því að það skerðir frelsi þeirra (Sigurveig H. Sigurðardóttir,

2006,  2012). Eldra  fólk  vill  frekar  sjá  íbúðir  sem væru einhverskonar  millistig  á  milli

hjúkrunarheimila  og  heimila  þar  sem  þjónusta  er  fyrir  hendi  og  íbúðirnar  væru

aðgengilegri en flest heimili fólks eru í dag. Eldra fólk nefnir jafnframt að það komi mikið

niður  á  þeim  þegar  miklar  mannabreytingar  eru  hjá  því  fólki  sem  er  að  sinna

heimaþjónustu, því fylgi óþægindi og jafnvel óöryggi þegar aldraðir þurfi í sífellu að vera

að leiðbeina þeim sem koma um hvernig á að gera verkin og hverjar séu þarfir  þeirra.

Eins  getur  það  skipt  miklu  máli  þegar  þjónustuaðilinn  talar  ekki  íslensku  og  sumir

aldraðir eiga  erfitt með að gera sig skiljanlega. Fyrir aldraða skiptir máli að vita hvaða

þjónusta  stendur  þeim  til  boða  og  hvernig  nálgast  á  þá  þjónustu  (Sigurveig  H.

Sigurðardóttir, 2006).

Við framkvæmd þess að flytja málefni aldraðra til sveitarfélaga er talið mikilvægt að

horfa  til  þeirrar  reynslu  sem  hlotist  hefur  af  flutningi  málaflokksins  á  Akureyri  og

jafnframt í Reykjavík þar sem þjónustan hefur verið á einni hendi. Á sama hátt er talið

mikilvægt að læra af þeim mistökum sem gerð voru þegar flutningur málaflokks fatlaðra

var fluttur til  sveitarfélaga 1. janúar 2011. Jafnframt var margt við þann flutning sem

gekk mjög vel og því gott að nýta þá reynslu (Velferðarráðuneytið, 2012).

Meginmarkmið  með  flutningi  málaflokks  aldraðra  til  sveitarfélaga  er  að  jákvæð

reynsla hefur fengist í þeim sveitarfélögum sem þegar hafa tekið við málefnum aldraðra.

Eins fellur það undir jafnréttisáætlun ríkisins að aldraðir eigi rétt á nærþjónustu eins og

aðrir íbúar sveitarfélaganna. Önnur markmið eru meðal annars að þjónustan sé á ábyrgð

eins stjórnsýslustigs og því sé auðveldara að samhæfa þjónustu sem sé í boði fyrir alla

íbúa  sveitarfélaga  óháð  aldri.  Þannig  sé  stuðlað  að  því  að  auðveldara  sé  að  laga

þjónustuna  að  þörfum  hvers  og  eins.  Með  flutningi  málaflokksins  verði  hagræðing

einfaldari  og  skýrari  og  einfaldara  verður  að  sjá  hver  ber  ábyrgð  á  öllum  kostnaði

(Velferðarráðuneytið, 2012).

Á Íslandi, eins og  greint er frá í kafla  2.2.1,  greiða  þjónustuþegar um 8,1% af allri

heimaþjónustu,  en  það  er  meðaltal  og  getur  sú  upphæð  verið  nokkuð  breytileg.

Samkvæmt lögum um félagsþjónustu sveitarfélaga nr. 40/1991 er hverju sveitarfélagi í

sjálfsvald  sett  að  innheimta  greiðslur  fyrir  þessa  þjónustu.  Þessi  þjónusta  er  að

einhverjum hluta að einkavæðast og hafa risið fyrirtæki sem eru að veita þessa þjónustu

í hagnaðarskyni og bjóða upp á samskonar eða bætta þjónustu miðað við það sem hið

opinbera gerir (Sigurdardottir, 2013).

2.2.4 Þjónustuþörf aldraðra

Árið 2011 voru 20,9% fólks yfir 65 ára sem bjuggu á heimilum þar sem veitt var félagsleg

heimaþjónusta. Þegar aldurshópurinn yfir 80 ára er skoðaður á sama tímabili fengu 43%

þeirra heimaþjónustu  (Hagstofa Íslands, 2012b). Mun fleiri eru að fá heimaþjónustu á

Íslandi en á hinum Norðurlöndunum eins og sjá má í töflu 2.4. 

Tafla 2.4. Einstaklingar 65 ára og eldri, sem njóta heimaþjónustu 2008/9/10/11

% af 
aldurshópnum

Danmörk
(2010)

Færeyjar
(2010)

Finnland
(2010)

Ísland
(2011)

Noregur
(2009)

Svíþjóð
(2008)

65-74 ára 5,6% 2,0% 1,8% - 3,0% 2,3%

75-79 ára 16,5% 5,5% 5,7% - 8,4% 7,4%

80 ára og eldri 41,3% 23,5% 16,3% 43,0% 24,5 21,9%

Samtals eldri 
en 65/67 ára

16,5% 9,6% 6,5% 20,9% 10,6% 9,2%

(Elísabet Karlsdóttir, 2011; Hagstofa Íslands, 2012b; Nososco, 2011)

Séu  skoðaðar  tölur  fyrir  hin  Norðurlöndin  frá  árunum  2008  til  2010  þá  kemur

Danmörk næst á eftir Íslandi, en þar eru 16,5% fólk eldra en 65 ára að fá heimaþjónustu

og eru  rúm 41%  þeirra  eldri  en 80 ára.  Noregur  kemur á eftir  Danmörku en þar  fá

tæplega 11% fólks eldra en 65 ára heimaþjónustu og 24,5% einstaklinga eldri en 80 ára

fá heimaþjónustu í Noregi (Nososco, 2011).

Árið 2010 bjuggu 8% Íslendinga yfir 65 ára á öldrunarstofnunum. Þetta  er töluvert

hærra hlutfall en í Danmörku, Finnlandi og Svíþjóð þar sem árið 2011 4,5% til 5,7% 65

ára  og  eldri  bjuggu  á  öldrunarstofnunum  (Nososco,  2013).  Hlutfall  aldraðra  á

öldrunarstofnunum hefur verið að minnka síðastliðin ár,  en Ísland hefur alltaf  ásamt

Noregi  verið  með  nokkuð  hærra  hlutfall  einstaklinga  65  ára  og  eldri  sem  búa  á

öldrunarstofnunum. Hægt er að skoða breytingar sem hafa átt sér stað á milli áranna

2000, 2008/9 og 2010/11 í töflu 2.5.

Tafla 2.5. Einstaklingar 65 ára og eldri, sem búa á stofnunum árin 2000, 2008/9 og 2010/11

Ísland Danmörk Finnland Noregur Svíþjóð

2000 9,4% 9,0% 6,8% 11,8% 8,6%

2008/9 8,2% 4,9% 8,2% 9,7% 6,4%

2010/11 7,9% 4,5% 5,6% 8,9% 5,7%

(Nososco, 2011, 2013; Sigurðardóttir og Eydal, 2003)

Á Íslandi er meðalfjöldi klukkustunda í heimaþjónustu og heimahjúkrun 2,5 á viku. Á

Norðurlöndunum,  að  Íslandi  undanskildu,  hefur  síðan  árið  1995  hlutfall  þeirra

einstaklinga sem njóta heimaþjónustu farið  lækkandi. Á Íslandi  fær tæplega 21% fólks

eldra en 65 heimaþjónustu, ekkert af hinum Norðurlöndunum hefur jafn hátt hlutfall yfir

65 ára í heimaþjónustu, næst kemur Danmörk með 16,5% eins og fram kemur í töflu 2.4.

Á sama tíma er  Ísland ásamt Noregi  með  hæsta hlutfall  fólks  yfir  65 ára sem býr á

stofnunum.  Eins  og  sjá  má  í  töflu  2.5 bjuggu  tæplega  8%  Íslendinga  yfir  65  ára  á

stofnunum árið 2010/11. Hlutfallslega eru flestir að fá heimaþjónustu á Íslandi miðað við

hin Norðurlöndin og er það hluti af stefnu í málefnum aldraðra að þeir geti búið sem

lengst heima við eðlilegar aðstæður. Samt sem áður er einnig hærra hlutfall 65 ára og

eldri sem búa á stofnunum sem bendir til þess að íslensk yfirvöld séu ekki að uppfylla

stefnumál  sín  í  málefnum  aldraðra.  Skýringin  er  sú  að  þjónustan  sem  veitt  er  í

heimaþjónustu  er ófullnægjandi.  Meirihluti  af  þjónustunni  á  Íslandi  er  veitt  á

dagvinnutíma og því verða þeir sem þurfa á þjónustu að halda fyrir utan dagvinnutíma

að flytja á hjúkrunar- eða öldrunarheimili. Hugsa þarf til gæða heimaþjónustunnar sem

er verið að veita og fjölda klukkustunda sem hver einstaklingur er að fá. Þróunin á hinum

Norðurlöndunum hefur verið að veita sem mesta þjónustu á heimilum fólks til að koma í

veg fyrir stofnanavistun, en á Íslandi virðist vera sem mesta áherslan sé á uppbyggingu

hjúkrunarrýma þó svo að opinber stefna sé að allir geti búið sem lengst heima og fengið

þjónustu  við  hæfi (Elísabet  Karlsdóttir,  2011;  Sigurdardottir,  2013;  Sigurðardóttir  og

Eydal, 2003).

Niðurstöður könnunar sem Sigurveig H. Sigurðardóttir (2010) gerði meðal 65 ára og

eldri haustið 2008 sýndi að af þeim 1189 sem svöruðu voru 58% (547) sem töldu sig í

þörf fyrir einhverja aðstoð, 48% (377) svarenda töldu sig aðeins í þörf fyrir aðstoð við

heimilisstörf  og  innkaup.  Í  ljós  kom  að  43%  (318)  aðspurðra  sögðust  fá  hjálp  frá

32



einhverjum  í  fjölskyldunni,  vini  eða  nágranna.  Þeir  sem  fengu  einungis  aðstoð  frá

þessum aðilum voru 27% (201). 

Sú aðstoð sem aðstandendur veita spilar stóran þátt í því hvenær aldraðir þurfa á

aukinni þjónustu að halda og hversu lengi þeir geta búið heima hjá sér. Aldraðir velja oft

að fá svokallaða formlega þjónustu sem er veitt af hinu opinbera þegar þeim finnst þeir

vera  orðnir  of  mikil  byrði  á aðstandendum.  Meirihluti  aldraðra  kýs  að  fá  formlega

þjónustu á eigið heimili meðan aðrir kjósa að fara á öldrunarstofnun og fá þjónustu þar.

Þó svo að álagið minnki hjá aðstandendum þegar formleg þjónusta kemur inn þá eru

þeir enn til staðar og sinna hjálp sem þeir kannski ekki komust yfir að gera áður. Hjálpin

getur verið andlegur stuðningur og samskipti við yfirvöld, þetta er  hjálp sem formlega

hjálpin getur ekki veitt og snýst um að vera meira til staðar (Sigurdardottir, 2013). Það er

því ljóst að mikill aðstoð til aldraðra er veitt af aðstandendum og vinum og líklegt að það

útskýri  að einhverju leyti  þær fáu klukkustundir í  viku sem veittar  eru af  opinberum

aðilum þegar kemur að heimaþjónustu (Sigurveig H. Sigurðardóttir, 2010).

2.3 Starfsfólk í umönnunarþjónustu

Gerð var rannsókn meðal starfsfólks í umönnunarþjónustu fyrir aldraða Í Noregi, Svíþjóð,

Danmörku, Finnlandi (2005) og á Íslandi (2009). Stefán Ólafsson og Guðný Björk Eydal

prófessorar  við  Háskóla  Íslands  voru  ábyrg  fyrir  íslenska  hluta  könnunarinnar  en

heildarkönnuninni  var  stýrt  af  Mörtu  Szebehely  prófessor  við  félagsráðgjafardeild

Stokkhólmsháskóla. Niðurstöður benda til að á Íslandi vinni mikill meirihluti þeirra sem

veita  heimaþjónustu  á  dagvinnutíma. Er  það  öfugt  við  það  sem  er  á  hinum

Norðurlöndunum en þar eru 64 – 87% starfsmanna sem vinna vaktavinnu en einungis

um 28% á Íslandi. Auk þess virðist vera að sú þjónusta sem veitt er á Íslandi sé mun

minni en sú sem veitt er á hinum Norðurlöndunum og meira af daglegum þörfum sé

sinnt af ættingjum þjónustuþeganna á Íslandi. Í sömu rannsókn kemur fram að menntun

starfsmanna í heimaþjónustu sé minni á Íslandi en á hinum Norðurlöndunum en tæplega

50% starfsmanna hafi hlotið menntun eða þjálfun sem er 6 mánuðir eða minna. Af þeim

sem sinna heimaþjónustu er 1/4 hluti  starfsmanna á Íslandi kominn yfir  sextugt sem

þýðir að þeir eru að nálgast þjónustuþegann í aldri sem í raun getur verið mjög jákvætt

án þess að nánar  sé  farið  út  í  það.  Það þýðir  hinsvegar  líka að mikil  endurnýjun er

yfirvofandi hjá starfsfólki í heimaþjónustu en á Íslandi eru um 10% starfsmanna yngri en

25 ára sem er mun hærra hlutfall í þeim aldurshópi en á hinum Norðurlöndunum. Þar er

einnig mun meira um að starfsfólk sé að sinna almennri endurhæfingu eins og til dæmis

tal- og gönguþjálfun (Elísabet Karlsdóttir, 2011).

2.4 Þjónusta í boði fyrir eldra fólk í Fjallabyggð

Hér á eftir verður sérstaklega fjallað um þjónustu í Fjallabyggð. Þar sem ekki voru fyrir

hendi  ritaðar  heimildar  var  framkvæmd  greining  á  þjónustunni  og  hún  byggð  á

frumheimildum  og  viðtölum  við  starfsfólk  í  Fjallabyggð  (sjá  nánar  kafla  4.2 um

stefnugreiningu þjónustu í Fjallabyggð).

Í samþykkt um stjórn Fjallabyggðar sem samþykkt var á fundi bæjarstjórnar þann 20.

júní 2013 og breytt 9. október 2013 kemur fram að sveitarfélagið miði að því að upplýsa

og virkja íbúa til ákvarðantöku og stefnumótunar í Fjallabyggð. Þannig vilji þeir stuðla að

íbúalýðræði  og  sátt  um  stefnumótun  og  ákvarðanir.  Samþykktin  bíður  staðfestingar

ráðuneytis þegar þessi orð eru rituð (Fjallabyggð, 2013).

2.5 Heimaþjónusta

Heimaþjónusta sem veitt er á Íslandi má gróflega skipta í þrif og persónulega þjónustu,

en  þrif  fela í  sér þrif  á húsnæði  og/eða fataþvotti.  Persónuleg þjónusta er  öll  önnur

þjónusta. Hún skiptist þannig að um 55% af þeim sem fá heimaþjónustu eru að fá bæði

þrif og persónulega þjónustu og 43% eru eingöngu að fá þrif. Sú þjónusta var oftar veitt á

heimilum þar sem bjuggu hjón og ekki var þörf á utanaðkomandi persónulegri þjónustu.

Athygli vekur að fjöldi þeirra klukkustunda sem fólk er að fá að meðaltali á ári eru 115

sem þýðir það að hver og einn einstaklingur er ekki að fá nema 2,5 klukkustundir að

meðaltali  á  viku  (Hagstofa  Íslands,  2012b).  Þetta er  töluvert  lægra  en  til  dæmis  í

Danmörku og Svíþjóð en í Danmörku er heimaþjónusta sem veitt er að meðaltali  5,1

klukkustundir og  í  Svíþjóð  7  klukkustundir.  Í  Noregi  fara hinsvegar  álíka  margar

klukkustundir á í  heimaþjónustu á hvern einstakling og á Íslandi (Elísabet Karlsdóttir,

2011).

Samkvæmt 25. gr. laga um félagsþjónustu sveitarfélaga, nr. 40/1991 skal sveitarfélag 

...sjá um félagslega heimaþjónustu til handa þeim sem búa í heimahúsum og geta
ekki séð hjálparlaust um heimilishald og persónulega umhirðu vegna skertrar getu,
fjölskylduaðstæðna, álags, veikinda, barnsburðar eða fötlunar.

Í 29. gr. sömu laga er það sett í hendur sveitastjórnar að setja reglur um félagslega

heimaþjónustu.  Í  reglum  um  félagslega  heimaþjónustu  á  vegum  félagsmálanefndar

Fjallabyggðar kemur fram að markmið heimaþjónustunnar sé að gera fólki kleift að búa

sem lengst í heimahúsum við eðlilegar aðstæður. Fram kemur í reglunum að í félagslegri

heimaþjónustu felist meðal annars aðstoð við heimilishald, aðstoð við að sinna ýmsum

erindum,  heimsendingu  matar,  heimsóknir  og  samveru.  Í  Fjallabyggð  miðast

heimaþjónustan við að aðstoð sé veitt einu sinni í viku, en hægt sé að gera undanþágu á

því ef þörf  krefur. Sé einungis um þrif að ræða miðast þó þjónustan að jafnaði við að

þrifið sé aðra hvora viku. Í Fjallabyggð er veittur félagslegur stuðningur til þess að rjúfa

félagslega  einangrun fólks,  félagslegur  stuðningur  getur  einnig  fallið  í  sér  aðstoð við

matarinnkaup.

2.6 Heimsendur matur

Samkvæmt  11.  gr.  reglna  um  félagslega  heimaþjónustu  á  vegum  félagsmálanefndar

Fjallabyggðar er í boði heimsendur matur „fyrir lífeyrisþega sem ekki geta eldað sjálfir

um lengri eða skemmri tíma“.  Sækja þarf um þessa þjónustu til  Félagsþjónustunnar í

Fjallabyggð sem metur þjónustuþörfina. Félagsþjónustan getur farið fram á að vottorð

um að viðkomandi geti ekki eldað berist með umsókninni.  Á Ólafsfirði kemur maturinn

frá Hornbrekku sem er hjúkrunar- og dvalarheimilið á Ólafsfirði. Það er félagsþjónustan

sem  sér  um  að  sækja  matinn  og  keyra  hann út.  Á  Siglufirði  kemur  maturinn  frá

Heilbrigðisstofnun Siglufjarðar og sér félagsþjónustan einnig um að koma matnum út til

þeirra sem hann þiggja (Helga Helgadóttir, munnleg heimild 3. október 2013).

Á Ólafsfirði er greitt sama verð fyrir matarbakkann hvort sem um er að ræða virka

daga eða helgar og kostar matarbakkinn 560 krónur. Á Siglufirði kostar matarbakkinn á

virkum  dögum  700  krónur  en 1.200  krónur  á  laugardögum  og  sunnudögum,  en  sé

maturinn  keyptur  annan  daginn  þá  kostar  hann  1.500  krónur.  Á  báðum  stöðum  er

heimsendingarþjónusta innifalin en hún er ekki í boði um helgar nema fyrir þá sem búa í

Skálarhlíð. Notendur verða að nálgast matinn sjálfir um helgar, eða láta sækja fyrir sig.

(Helga Helgadóttir, munnleg heimild 3. október 2013; Helga Hermannsdóttir, munnleg

heimild 3. október 2013).

2.7 Húsnæðismál eldra fólks og félagsstarf aldraðra í Fjallabyggð

Fjallabyggð á samtals  64 íbúðir sem  leigðar eru  út,  46 þessara íbúða eru sérstaklega

ætlaðar  fólki  sem náð hefur  60 ára  aldri  og öryrkjum. Á Ólafsfirði  eru  átta íbúðir  á

Ólafsvegi 32 og eru sex þeirra leigðar út til 60 ára og eldri og tvær til yngri en 60 ára. Á

Siglufirði  eru 38 íbúðir,  átta íbúðir  á Hvanneyrarbraut 42 og þar eru allar  íbúðirnar í

útleigu. 30 íbúðir eru til útleigu í Skálarhlíð en þrjár litlar íbúðir eru lausar þegar þetta er

skrifað,  15.  desember  2013.  Í  Skálarhlíð  er  jafnframt  rekin  dagvist  aldraðra  (Hjörtur

Hjartarson, munnleg heimild  15.  desember 2013). Auk þess að vera orðnir 60 ára eða

eldri verða umsækjendur þessara íbúða að uppfylla skilyrði um að geta búið í sjálfstæðri

búsetu.  Heimilt er að gera undanþágu frá aldursmörkum ef sérstakar aðstæður mæla

með því (Reglur um úthlutun leiguíbúða Fjallabyggðar, 2010).

2.7.1 Hornbrekka og Hús eldri borgara

Hornbrekka er hjúkrunar- og dvalarheimili á Ólafsfirði sem er sjálfseignarstofnun og því

ekki rekin af Fjallabyggð. Þar er leyfi fyrir sex dagvistarrými fyrir aldraða sem Fjallabyggð

nýtir.  Starfsmenn Hornbrekku eru á launaskrá þar  og tengjast  því  ekki  bæjarfélaginu

(Haraldur  L.  Haraldsson,  2013).  Nú  er  einn  starfsmaður  í  90%  stöðugildi  sem  sinnir

dagvistinni, en áður voru tveir starfsmenn. Þeir sem nýta dagvistarplássin á Hornbrekku

ganga að mestu leyti inn í þá dagskrá sem í boði er fyrir íbúa á Hornbrekku. Þar er meðal

annars boðið upp á hreyfingu og leikfimi á hverjum degi,  eins er  daglega lestur  fyrir

hádegi. Vinsælast meðal þeirra sem nýta dagvistina er handavinna, boccia og paravist

(spilavist).  Notendur  dagvistar  hafa  aðgang  að  lækni,  sjúkraþjálfara,  hárgreiðslu  og

snyrtingu (Rúnar Guðlaugsson, munnleg heimild 3. október 2013). Eina aðkoma bæjarins

að  starfinu  í  Hornbrekku  er  að  fulltrúi  Fjallabyggðar  situr  þar  í  stjórn  (Haraldur  L.

Haraldsson, 2013).

Á  Ólafsfirði  er  einnig  hús  eldri  borgara  sem  er  um  200m² hús  sem  bæjarstjórn

Ólafsfjarðar byggði og hefur félag eldri borgara nýtt þetta húsnæði undir starf sitt. Engin

dagskrá  fer  þar  fram í  umsjá  Fjallabyggðar  heldur  sér  félagið  sjálft  um félagsstarfið

(Haraldur L. Haraldsson, 2013).

2.7.2 Skálarhlíð

Á Siglufirði er húsnæði sem leigt er út fyrir 60 ára og eldri  og er þar jafnframt rekin

dagþjónusta aldraðra (Haraldur L. Haraldsson, 2013). Í Skálarhlíð eru nú 32 leigjendur,

meðalaldur þeirra er 82 ára og eru langflestir íbúa yfir 70 ára, fjórir eru yngri. Íbúðirnar

eru 30 talsins, 10 þeirra eru stórar eða um 58m² hver. Hinar 20 íbúðirnar eru litlar, 14 af

þeim eru 20m², fjórar eru 27m² og tvær eru 43m². Öllum íbúðunum fylgir 8m² geymsla.

Stutt  er  í  alla  læknisþjónustu  en  húsið  er  tengt  með  gangi  við  Heilbrigðisstofnun

Fjallabyggðar. Á Heilbrigðisstofnuninni er sjúkraþjálfari með aðstöðu og því stutt fyrir

íbúa og þátttakendur í dagþjónustu að fara þangað hafi læknir vísað þeim í þá þjónustu.

Um það bil  einu sinni í mánuði koma hárgreiðslukona og snyrtifræðingur í Skálarhlíð.

Fótaaðgerðafræðingur kemur á um það bil  tveggja mánaða fresti, en aðstaða er fyrir

slíkar þjónustur á jarðhæð (Helga Hermannsdóttir, munnleg heimild 3. október 2013).

Í Skálarhlíð starfar forstöðumaður í 30% stöðu hjá Skálarhlíð og 70% í dagþjónustu

aldraðra.  Auk  forstöðumanns  eru  þrír  starfsmenn,  einn  í  50%  stöðu  í  dagþjónustu

aldraðra og einn í 50% stöðu hjá Skálarhlíð við þrif og annað og sá þriðji í rúmlega 50%

stöðu  við  heimilishjálp.  Sumir  íbúa  eru  með  öryggishnapp  sem  tengdur  er  inn  á

sjúkrahúsið  (Helga  Hermannsdóttir,  munnleg  heimild  3.  október  2013).  Enginn

starfsmaður er í húsinu á kvöldin og um helgar en íbúar geta hringt í forstöðumann ef

eitthvað kemur upp á. Forstöðumaður fær einnig boð ef viðvörunarkerfi fer í gang og

hefur þá útkallsskyldu (Haraldur L. Haraldsson, 2013).

Í dagþjónustu er meðal annars boðið upp á boccia, spilavist og vatnsleikfimi. Boccia

er tvisvar í  viku og vatnsleikfimi einu sinni  í  viku. Í  vatnsleikfimi eru helst aldraðir úr

bænum að taka þátt. Á hverju ári eru fastir liðir í dagþjónustunni til tilbreytingar og má

þar nefna að tónlistarskólinn kemur tvisvar á ári og syngur og leikur fyrir dagþjónustuna

og  svo  taka  fermingarbörnin  þátt  í  einu  bingó  á  ári.  Einnig  eru  heimsóknir  frá

Ljóðasetrinu á Siglufirði og þá eru lesin upp ljóð og fleira. Tvisvar í viku er boðið upp á

bæjarferðir fyrir aldraða á Siglufirði og nýta íbúar í Skálarhlíð sérstaklega þessa þjónustu

og einn úr bænum. Tilgangurinn með bæjarferðunum er að fólkið finni fyrir sjálfstæði

sínu með því að það geti sinnt erindum, verslað, farið í bankann og fleira. Yfirleitt er svo

endað á kaffihúsi. (Helga Hermannsdóttir, munnleg heimild 3. október 2013). Markmið

dagsþjónustu í  Skálarhlíð er að bjóða upp á gott og heilsueflandi félagsstarf  þar sem

starfsmenn og gestir móta saman starfsemi sem stuðlar að því að rjúfa einangrun fólks

og  efla þau til þátttöku. Í félagsstarfið eru allir velkomnir hvort sem þeir eru skráðir í

dagþjónustuna eða ekki (Fjallabyggð - Dagþjónusta aldraðra, e.d.-a).

Forstöðumaður í Skálarhlíð heldur úti heimasíðu fyrir dagþjónustu þar sem helstu

upplýsingar um starfsemina koma fram og þar er einnig að finna mikið af myndum frá

starfinu (Fjallabyggð - Dagþjónusta aldraðra, e.d.-b).

2.8 Heimahjúkrun 

Í  Fjallabyggð er lögum samkvæmt boðið upp á heimahjúkrun og er þjónustan veit af

Heilbrigðisstofnun Fjallabyggðar.  Þeir sem telja sig þurfa heimahjúkrun þurfa fyrst  að

leita til læknis sem metur þörfina og vísar svo áfram til hjúkrunarfræðings sem alltaf fer í

fyrstu vitjun til fólks og metur þá þjónustu sem þarf að veita. Hjúkrunarfræðingur er yfir

heimahjúkrun og ber ábyrgð á henni og svo eru að hluta til  starfsmenn undir  stjórn

hjúkrunarfræðings  sem  sinna  henni.  Öll  heimahjúkrun  er  gjaldfrjáls

(„Heilbrigðisstofnunin Fjallabyggð - Heimahjúkrun“, e.d.).

3 Kenningar um áhrif öldrunar og notendasamráð

Í þessum kafla verður fjallað um mismunandi áhrif öldrunar út frá þrískiptingu James E.

Birren  á  öldrun  (Jón  Björnsson,  1996).  Fjallað  er  um  notendasamráð  samkvæmt

þátttökustiga Arnstein (1969) þar sem greint er frá mismunandi stigum notendasamráðs.

3.1 Áhrif öldrunar

Oft er sagt að aldur sé afstæður. Það að einhver sé orðinn 67 ára gamall segir í raun lítið

um viðkomandi einstakling. Á Íslandi þýðir það að viðkomandi  getur hætt að vinna og

getur sagst vera löggiltur eldri borgari. Að fólk verði löggiltir eldri borgarar þegar það

verður  67  ára  samkvæmt  lögum  um  málefni  aldraðra, er  í  raun  pólitísk  ákvörðun.

Hvenær fólk  verður löggiltir  eldri  borgarar  er  mismunandi  á  milli  landa og í  sumum

löndum er löggilti aldurinn mismunandi á milli kynja. Samkvæmt Jóni Björnssyni (1996,

e.d.) talar  Birren um þrenns konar aldur fólks,  líffræðilegan,  sálrænan og félagslegan

aldur.  Líffræðilegur  aldur  fylgir  lífaldri  að  einhverju  leyti,  en  samkvæmt  Birren  er

erfðafræðilegur munur á einstaklingum og sumir lifa lengur en aðrir og líffæri eins gefa

sig hraðar en líffæri annars. Samkvæmt Birren miðast sálrænn aldur við sjálfsmyndina,

eða hvað fólk upplifir sig gamalt og hvað það tekur sér fyrir hendur. Sumir sem orðnir

eru löggiltir eldri borgarar finnast þeir vera í blóma lífsins og vera fullir af orku, meðan

öðrum finnst þeir vera á endastöð lífsins.  Að lokum nefndi hann félagslegan aldur, en

samkvæmt því  er fólk flokkað eftir  aldri  þar sem mismunandi kröfur eru gerðar milli

aldurshópa,  eitt  af  þessu er  að  samkvæmt lögum verður fólk  löggiltir  eldri  borgarar

þegar það verður 67 ára og öðlast þá ýmis réttindi hvort sem það vill það eða ekki.

3.2 Notendasamráð

Orðið notendasamráð er samsett úr orðunum notandi og samráð. Notandi er sá sem

nýtir  þjónustu  að  einhverju  eða  öllu  leyti,  við  erum  því  öll  notendur  í  einhverjum

skilningi.  Samráð er  samkvæmt íslenskri  orðabók sameiginleg ráðagerð,  eða að gera

eitthvað  í  samráði  við  einhvern  (Mörður  Árnason,  2007).  Að  tala  um  að  beitt  sé

notendasamráði þýðir því í raun að þjónustan sem veitt er sé að einhverju eða öllu leyti í

samráði við notandann (Aasback, 2011; Jenssen, 2009).

Arnstein  (1969) talar  um  að  þátttökustig  notandans  séu  samtals  átta  og  fari

stigvaxandi frá því að vera að stjórnandinn hafi ekkert samráð við notandann að því að

vera fullt samráð við notandann. Hefur þessi stigi fengið nafnið „Þátttökustigi Arnstein“

(e.  A  ladder  of  citizen  participation)  sjá  mynd  3.1.  Fyrstu  tvo  þrepin,  stjórnun  (e.

manipulation) og meðferð (e. therapy) eru í raun algjört valdleysi notandans. Notandinn

hefur ekkert að segja um þá þá þjónustu sem boðið er upp á og ætlunin er ekki að láta

notandann hafa nokkur áhrif á þá þjónustu sem er í boði. Notandanum er stýrt inn á

„rétta“  braut  og  honum  kennt  hver  þörf  hans  er.  Næstu  þrjú  þrep  í  stiganum  eru

upplýsingaveitandi (e. informing), ráðgefandi (e. consultation) og friðun (e. placation) en

þar  hefur  notandinn  tækifæri  til  að  koma  sínum  skoðunum  á  framfæri  og  fær

upplýsingar um hvað það er sem stendur til  að gera. Notandinn hefur hinsvegar ekki

nægt vald til að koma sínum vilja að og hann er því í raun enn valdalaus og því er um að

ræða málamyndaaðgerðir  að hafa notandann með.  Efstu þrjú  þrepin í  stiganum eru

samstarf (e.  partnership),  fulltrúavald (e.  delegated power) og íbúalýðræði (e.  citizen

control). Í efstu þremur þrepunum er um raunverulegt notendasamráð að ræða, reyndar

stigvaxandi. Notandinn hefur áhrif á ákvarðanir, skipulagningu og framkvæmd og hefur

rödd sem á er hlustað og tekið er mark á (Aasback, 2011; Arnstein, 1969). 

(Aasback, 2011; Arnstein, 1969)

Mynd 3.1. Þátttökustigi Arnstein (e. A ladder of citizen participation)

Íbúalýðræði
Fulltrúavald
Samstarf

Friðun
Ráðgefandi
Upplýsingaveitandi

Meðferð
Stjórnun

Engin þátttaka: Í þessum þrepum er ekki reiknað með 
þátttöku notandans í skipulagningu eða framkvæmd. Reynt 
er að hafa áhrif á notandann með stjórnun eða meðferð.

Málamyndaaðgerðir: Opinberlega eru notendur hluti af 
þátttakendum í ákvörðun en hafa í raun lítið vægi og óljóst 
hvort þeir hafi einhver áhrif. Valdið er í raun hjá 
stjórnendum.

Notendavald: Á þessum stigum hefur notandinn stigvaxandi 
áhrif og hefur vald til að gera kröfur varðandi ákvarðanir, 
skipulagningu og framkvæmd. Notandi er í samráði við 
stjórnandann.



Notendasamráð er mismikið og fer í raun eftir því hvaða vald notandanum er veitt.

Fær notandinn upplýsingar, hefur hann rétt til að tjá sig eða hefur hann samningsrétt?

Að  lokum  hefur  hann  ákvörðunarrétt?  Auk  þessa  atriða  skiptir  líka  máli  á  hvaða

tímapunkti notandinn er tekinn inn í ferlið, því fyrr sem það er gert því meiri áhrif getur

notandinn  haft.  Kemur  notandinn  að  greiningu  á  þjónustunni,  eða þjónustuþörf?  Er

notandinn að taka þátt í skipulagningaferlinu? Ef notandinn er að koma inn í lok ferilsins

þá verða áhrif hans mun minni en ef hann kæmi inn í ferlið í byrjun (Jenssen, 2009).

Það geta verið margar ástæður fyrir notendasamráði. Séu notendur með í ferlinu er

það líklegt til að minnka neikvæðni og gagnrýni gagnvart þeirri þjónustu sem í boði er

þar  sem notandinn  hefur  verið  með  í  að  skipuleggja  hana.  Notandinn  fær  þá  meiri

ábyrgðartilfinningu fyrir þjónustunni þar sem hún er einnig frá honum kominn. Jafnframt

geta  fylgt  notendasamráði  neikvæð  áhrif  sem  einnig  má  rekja  til  þessarar

ábyrgðartilfinningar. Það getur verið erfitt fyrir notandann að sitja undir þeirri ábyrgð ef

þjónustan mætir ekki  væntingum þeirra og þörfum. Notendasamráð er líklegra til  að

gera þjónustuna hnitmiðaðri. Menntunarstig notenda hefur aukist og því eru góðar líkur

á því að þekking og reynsla notenda sé jafn mikil eða meiri en sérfræðinganna (Jenssen,

2009).

Notendasamráð er í raun nátengt félagsráðgjafahugsuninni sem er sú að vinna með

notandanum ekki fyrir hann. Þróunin í félagsráðgjöf er mikið að færast í þessa átt að

vinna með notandanum, út frá því að leysa vandamálið fyrir notandann. Í félagsráðgjöf

tengist  notendasamráð  jafnframt  annarri  hugsun  sem er  valdefling  og  felst  í  því  að

byggja notandann upp og að hann hafi  vald yfir  eigin lífi.  Þannig er reynt að styrkja

sjálfsákvörðunarrétt einstaklings og þar af leiðandi sjálfsímynd (Thompson, 2009).

4 Aðferðir og framkvæmd

Í  þessum kafla  er  fjallað um þá aðferð sem beitt  var  við rannsóknina.  Fjallað er  um

hvernig  þjónustan  í  Fjallabyggð  var  stefnugreind  (e.  policy  analysis),  hvernig

þátttökukönnunin var framkvæmd og hvernig var unnið með þau gögn sem söfnuðust

við framkvæmd viðhorfskönnunar. 

4.1 Markmið og rannsóknarspurningar

Markmið með þessari rannsókn er að kanna viðhorf þeirra sem náð hafa 70 ára aldri og

búa í sjálfstæðri búsetu í Fjallabyggð til þjónustunnar sem þeir þiggja og hvort þeir telji

þörf á frekari þjónustu í Fjallabyggð. Með aukinni fjölgun aldraðra er mikilvægt að skoða

þá þjónustu sem veitt er í Fjallabyggð og heyra frá notendum þjónustunnar hvað þeim

finnst  um  hana,  hvort  eitthvað  megi  bæta  og  hvort  einhverju  er  ábótavant.

Rannsóknarspurningar eru tvær: 1) Hver eru viðhorf eldri íbúa Fjallabyggðar til þeirrar

þjónustu sem veitt er? 2) Hvert er eigið mat íbúa á þörf fyrir frekari þjónustu? Eins og

áður hefur komið fram er rannsóknin umbeðin af Sveitarstjórn Fjallabyggðar sem stefnir

á að nota niðurstöður hennar til stefnumótunar í málefnum aldraðra í Fjallabyggð.

4.2 Stefnugreining þjónustu í Fjallabyggð

Í  ljós  kom  að  ekki  voru  fyrirliggjandi  ritaðar  heimildir  um  þjónustu  við  aldraða  í

Fjallabyggð og því var unnin stefnugreining (e. policy analysis) á því hvaða þjónusta væri

fyrir  hendi.  Gagna  var  aflað  í  ársskýrslum  og  á  heimasíðu  Fjallabyggðar.  Ársskýrslur

Fjallabyggðar innihalda lítinn texta og er aðallega um að ræða ársreikninga og áætlanir í

þeim skýrslum. Á heimasíðu Fjallabyggðar er að finna grunnupplýsingar um þá þjónustu

sem er í boði fyrir aldraða eins og símanúmer og nafn forstöðumanns. Þar er að finna

ýmsar  gagnlegar  upplýsingar  en  ekki  mikið  af  hagnýtum  upplýsingum  sem  tengjast

rannsókn þessari. Skýrsla um úttekt á rekstri og tillögur sem unnin var fyrir bæjarstjórn

Fjallabyggðar  (Haraldur  L.  Haraldsson,  2013)  reyndist  notadrjúg  heimild.  Aðrar

upplýsingar um þá þjónustu sem í boði er í Fjallabyggð eru fengnar í viðtölum við Helgu

Helgadóttur  ráðgjafa  félagsþjónustunnar,  Helgu  Hermannsdóttur  forstöðumann

Skálarhlíðar  dagþjónustu  aldraðra  á  Siglufirði  og  Hjört  Hjartarson  félagsmálastjóra

Fjallabyggðar. Einnig var rætt við Rúnar Guðlaugsson forstöðumann Hornbrekku.

4.3 Megindleg rannsóknaraðferð

Í  rannsókninni er  notuð megindleg rannsóknaraðferð. Megindleg aðferð felst í  því að

miklu magni gagna er safnað saman og svo er unnið úr þeim gögnum sem hafa safnast.

Eins  og  í  þessari  könnun  var  hringt  í  eldri  íbúa  Fjallabyggðar  og  þeir  spurðir  sömu

spurninganna og svo er rannsókn unnin út frá þeim gögnum sem safnaðist í könnuninni.

Miklum gögnum um félagslega þætti er safnað saman og þau mæld og magngreind og út

frá niðurstöðum gagnanna er  hægt að koma með kenningar  og tillögur  um tengsl  á

félagslegum þáttum (Jón Gunnar Bernburg, 2005).

4.4 Mælitæki

Mælitækið í þessari könnun er spurningalisti með 52 spurningum (sjá viðauka A) sem

unninn er  út  frá  sambærilegri  könnun  sem  RBF  framkvæmdi  fyrir  bæjarstjórn

Sveitarfélagsins  Voga  á  Vatnsleysuströnd  sumarið  2012  (Erla  Karlsdóttir  o.fl.,  2012).

Spurningarnar  voru aðlagaðar að Fjallabyggð og nokkrar spurningar voru fjarlægðar og

aðrar settar inn. 

Þar  sem  verið  var  að  skoða  þjónustu  í  sameinuðu  byggðarlagi  Ólafsfjarðar  og

Siglufjarðar sem nú er Fjallabyggð var ákveðið aðgreina byggðarlögin eða greina á milli

til að fá sem besta mynd af þjónustu í hvorum byggðakjarna fyrir sig. Einnig að kanna

hvort sama þjónusta væri í boði á báðum stöðum og hvort munur væri á viðhorfum fólks

til þeirrar þjónustu sem veitt var.

Hægt  er  að  skipta  spurningunum  upp  í  átta  flokka,  heimsendur  matur,

heimaþjónusta, félagsstarf aldraðra Hornbrekku/Skálarhlíð, akstursþjónusta, félag eldri

borgara,  heimahjúkrun,  húsnæðismál  og  félagsleg  samskipti.  Svo  eru

bakgrunnsspurningar  í  lok  listans.  Þátttakendur  voru  spurðir  hvort  þeir  nýttu  hina

mismunandi þjónustu. Fimm punkta Likert  kvarðar voru notaðir þegar spurt var hversu

vel þeir þekktu til þeirrar þjónustu sem í boði var og hversu oft þeir nýttu hana. Spurt var

um hvernig mætti bæta þá þjónustu sem í boði var. Fjórar opnar spurningar voru einnig

í könnuninni þar sem þátttakendum gafst kostur á að koma með ábendingar frá eigin

brjósti.

4.5 Þátttakendur

Í rannsókninni er notast við þýði, þar sem um er að ræða alla 70 ára eða eldri sem búa í

sjálfstæðri búsetu í Fjallabyggð. Skilgreining á þýði er að það sé safn allra einstaklinga

sem uppfylla ákveðin skilyrði. Stundum eru þýði svo stór að talið er of kostnaðarsamt

eða ógerlegt að sækja upplýsingar frá hverjum og einum sem uppfyllir skilyrðin sem sett

eru í þýðinu og er þá notast við úrtak. Markmið með úrtaki er að það endurspegli þýði

og hægt sé að færa niðurstöður rannsóknarinnar frá úrtakinu yfir á þýðið og því skiptir

miklu máli hvernig valið er í úrtakið. Séu einstaklingar valdir af handahófi í úrtakið er

almennt betra að hafa í hópnum fleiri  en færri einstaklinga til  að úrtakið endurspegli

þýðið sem best (Heiða María Sigurðardóttir, 2006).

Þátttakendur  í  könnuninni  eru  70  ára  og  eldri  sem  búa  í  sjálfstæðri  búsetu  í

Fjallabyggð. Listi var fenginn frá þjóðskrá. Á listanum var jafnframt nafn maka sem gerði

að auðvelt var að raða listanum í röð eftir heimilisfangi og ná þannig í bæði hjónin í sama

símtali sem gerði vinnuna við hringingar mun markvissari. Á listanum voru upprunalega

324 einstaklingar, 25 af þeim bjuggu á heilbrigðisstofnun, dvalar- og hjúkrunarrými eða á

sambýli og einn sem var látinn og falla þeir því ekki undir  skilgreiningu þýðis þessarar

rannsóknar. Að  lokum  reyndust  því  vera  298  einstaklingar  sem  uppfylltu  skilyrði

rannsóknarinnar.  Af þessum 298 voru 20 sem treystu sér  ekki  til  að taka þátt  vegna

veikinda eða heilsubrests  og 35 sem ekki náðist í þrátt fyrir ítrekaðar tilraunir. Af þeim

sem náðist í voru 75 sem sögðust ekki hafa áhuga á því að taka þátt og 168 sem svöruðu

spurningalistanum. Eins og sést í töflu 4.1 var svarhlutfallið tæp 52% af öllum listanum

sem fenginn var frá þjóðskrá  en sé horft til þeirra sem búa í sjálfstæðri búsetu, þá er

svarhlutfallið rúmlega 60%.

Tafla 4.1. Yfirlit svörunar og brottfalls í könnun

Fjöldi Svarhlutfall
þjóðskrárlista

Svarhlutfall meðal
þátttakenda

Tók þátt 168 51,9% 60,4%

Neitar að svara 75 23,1% 27,0%

Næst ekki í 35 10,8% 12,6%

Samtals 278 - 100,0%

Heilbrigðisstofnun, dvalar- og 
hjúkrunarheimili eða sambýli

25 7,7%

Getur ekki svarað vegna 
veikinda/heilsufarsbrests

20 6,2%

Látinn 1 0,3%

Alls 324 100,0%

Eins og sjá má í töflu 4.2 voru 168 sem tóku þátt í könnuninni, þar af voru 74 (44%)

frá Ólafsfirði, 36 karlar og 38 konur. Á Siglufirði voru 94 (56%) sem tóku þátt, þar af 35

karlar og 59 konur. Hlutfallið á milli kynjanna er mjög svipað á Ólafsfirði meðan að á

Siglufirði  voru  konurnar  mun  viljugri  til  að  taka  þátt  og  eru  þær  rúmlega  35%

þátttakenda í allri könnuninni.

Tafla 4.2. Fjöldi og hlutfall þátttakenda eftir búsetu og kyni

Ólafsfjörður Siglufjörður Alls

Karlar 36 (21,4%) 35 (20,8%) 71 (42,3%)

Konur 38 (22,6%) 59 (35,1%) 97 (57,7%)

Alls 74 (44,0%) 94 (56,0%) 168 (100,0%)

Meðalaldur þátttakenda var 77,13 ár (staðalfrávik = 5,7). Eins og sjá má í töflu 4.3 þá

voru flestir á aldrinum 70-79 ára eða 68,5% þátttakenda. Í báðum aldurshópum voru

konur fjölmennari,  tæp 55% í yngri hópnum og  rúm  64% í eldri hópnum. Konur voru

tæplega  58%  svarenda  sem  er  ögn  hærra hlutfall  en  heildarhlutfall  kvenna  í

þjóðskrárlistanum, þar sem það er rétt tæp 55%.

Tafla 4.3. Fjöldi og hlutfall þátttakenda eftir aldri og kyni

70-79 ára 80 ára og eldri Alls

Karlar 52 (45,2%) 19 (35,8%) 71 (42,3%)

Konur 63 (54,8%) 34 (64,2%) 97 (57,7%)

Alls 115 (100,0%) 53 (100,0%) 168 (100,0%)

Niðurstöður eru settar fram með lýsandi tölfræði. Unnar eru tölfræðiupplýsingar út

frá þeim svörum sem bárust og eru niðurstöður yfirleitt settar fram í töflum. Í töflunum

er hægt að sjá hvernig svörunin dreifist á milli svarmöguleika. Mikilvægt er að flokka svör

þátttakenda  þannig  að  hægt  sé  að  sjá  hvort  munur  sé  á  milli  svara  á  Ólafsfirði  og

Siglufirði þar sem það á við. Er það gert þegar verið er að spyrja um þjónustu og/eða

þátttöku í þeirri þjónustu sem í boði er.

4.6 Framkvæmd

Undirbúningur að ritgerðinni hófst 23. september árið 2013, en þá var hafist handa við

að fá tölulegar upplýsingar um byggðaþróun í Fjallabyggð og hvernig íbúasamsetning

hefur þróast þar undanfarin 20 - 30 ár. Farið var í heimsókn í Fjallabyggð þann 3. október

þar  sem  ráðgjafi  félagsþjónustu  tók  á  móti  rannsakanda.  Farið  var  í  heimsókn  á

Hornbrekku  í  Ólafsfirði  og  í  Skálarhlíð  í  Siglufirði  þar  sem  forstöðumenn  svöruðu

spurningum varðandi þá þjónustu sem er í boði fyrir eldri íbúa í Fjallabyggð. 

Rannsóknin  var  tilkynnt  til  Persónuverndar  (tilvísun  S6443).  Kynningarbréf  (sjá

viðauka  B)  þar  sem  rannsóknin  var  kynnt  fyrir  þátttakendum  var  sent  til  allra  íbúa

Fjallabyggðar  sem voru  70 ára  og  eldri  og  bjuggu í  sjálfstæðri  búsetu.  Í  bréfinu  var

könnunin kynnt,  hvert  væri  markmið hennar  og greint  var  frá  hverjir  stæðu að baki

könnuninni.  Í  bréfinu var  óskað eftir  þátttöku þeirra  en tekið  fram að  þátttaka  væri

valfrjáls og að ekki væri hægt að rekja einstök svör til þátttakenda. Þá var fólki heimilt að

láta Fjallabyggð vita strax ef það vildi ekki taka þátt. Í bréfinu var gefið upp símanúmer

framkvæmdarstjóra RBF ef fólk hefði einhverjar spurningar varðandi könnunina.

Til að flýta fyrir vinnslu könnunarinnar var ráðinn starfsmaður á vegum RBF til að

aðstoða  við  úthringingar.  Undirritaður  ásamt  starfsmanni  RBF  hringdu  í  þá  278

einstaklinga  sem voru í  þýðinu.  Með ráðningu starfsmanns var  flýtt  fyrir  því  að geta

hafist handa við að vinna úr svörum þátttakenda. 

Byrjað var að hringja í þátttakendur þann 17. október og lauk því 2. nóvember en þá

höfðu 168 samþykkt að taka þátt í könnuninni. Á sama tíma var unnið í fræðilegum hluta

rannsóknarinnar en lítið þó þar sem símtölin tóku mikinn tíma, enda ekkert af þessum

168 símtölum sem tóku minna en 10 mínútur, má áætla að meðaltími hvers símtals hafi

verið 15-20 mínútur.

4.7 Takmarkanir rannsóknar, áreiðanleiki og réttmæti

Í rannsókninni er eins og áður segir unnið með þýði. Þegar unnið er með þýði eru það í

raun kjöraðstæður því  þá þarf  ekki  að áætla úr  úrtaki  yfir  á  þýði.  Eins er  kostur við

rannsóknina  að  þátttakan  er  nokkuð  góð,  rúmlega  60%.  Það  er  einnig  kostur  að

rannsakandi hafi engin tengsl við Fjallabyggð og hafi þar engra hagsmuna að gæta. Það

getur  þó  líka  aukið  áreiðanleika  að  rannsakandi  hafi  engin  tengsl  við  Fjallabyggð.

Rannsakandi  hefur  að  mestu  leyti  unnið  með  börnum  og  unglingum  og  hefur

takmarkaða  þekkingu  á  málefnum  aldraðra.  Hann  hefur  þó  í  eitt  sumar  unnið  í

dagþjónustu  fyrir  fólk  með  heilabilanir.  Það  ætti  þó  ekki  að  koma  að  sök  varðandi

áreiðanleika  rannsóknarinnar  þar  sem  rannsakandi  vann  rannsóknina  undir  góðri

leiðsögn  frá  aðstoðarleiðbeinanda  sem  jafnframt  er  framkvæmdarstjóri  RBF.

Aðstoðarleiðbeinandi  hefur  unnið  að  mörgum  rannsóknum  og  meðal  annars  einni

sambærilegri þessari fyrir Sveitarfélagið Voga. Áreiðanleiki rannsóknarinnar felst einnig í

því að notast er við samskonar spurningalista og notaður var við rannsóknina í Vogum. 

5 Niðurstöður

Hér  er  fyrst  fjallað  um bakgrunn  þátttakenda  svo  sem aldur  og hjúskaparstöðu.

Niðurstöður  eru  að því  búnu  kynntar  eftir  málaflokkum  sem  spurt  var  um.

Málaflokkarnir  voru  heimsendur  matur,  heimaþjónusta,  félagsstarf  aldraðra

Hornbrekku/Skálarhlíð, akstursþjónusta, félag eldri borgara, heimahjúkrun, húsnæðismál

og félagsleg samskipti. Í sumum málaflokkum var boðið upp á að fólk gæti svarað opinni

spurningu og  niðurstöður þeirra eru kynntar í lok umfjöllunar um hvern málaflokk.

5.1 Bakgrunnur þátttakenda

Á töflu 5.1 má sjá bakgrunn þátttakenda. Niðurstöður sýna að tæplega 70% þátttakenda

eru  yngri en  80 ára.  Tæp 62% þeirra  eru giftir eða í sambúð,  tæp 30%  eru ekkjur eða

ekklar og rúm 8%  eru ógiftir eða ekki í  sambúð. Lang flestir  búa í  eign húsnæði eða

tæplega  84%,  þó  nokkrir  búa í  leiguhúsnæði  eða  þjónustuíbúð  í  eigu  Fjallabyggðar

(16%), en einn þátttakandi bjó í íbúð í eigu barna sinna. Meðal ráðstöfunartekjur heimilis

á mánuði voru 257.526 krónur (staðalfrávik 91.558,5), hjá helmingi þátttakenda voru þó

ráðstöfunartekjur heimilisins 300.000 krónur eða hærri.

Tafla 5.1. Bakgrunnur þátttakenda

Aldur Fjöldi Hlutfall

70-79 ára 115 68,5%

80 ára og eldri 53 31,5%

Hjúskaparstaða

Gift/ur eða í sambúð 104 61,9%

Ekkja eða ekkill 50 29,8%

Ógift/ur og ekki í sambúð 14 8,3%

Búseta

Eigin húsnæði 140 83,8%

Leiguhúsnæði 12 7,2%

Þjónustuíbúð í eigu Fjallabyggðar 14 8,4%

Hjá börnum 1 0,6%

Ráðstöfunartekjur heimilis

0-199 þúsund 25 25,8%

200-299 þúsund 23 23,7%

300 þúsund og hærra 49 50,5%

5.2 Þjónusta sveitarfélags við eldra fólk í Fjallabyggð

Í  könnuninni  var  spurt  um  hvort  fólk  væri  að  þiggja  þjónustu  sem  væri  í  boði  í

Fjallabyggð,  bæði  var  spurt  um  þjónustu  á  vegum  Fjallabyggðar  og  eins  um

heimahjúkrun sem er á vegum ríkisins.  Í  töflu  5.2 má sjá hvaða þjónustu fólk var að

þiggja heim til sín og hvernig hún skiptist. Meðal þátttakenda voru 58 einstaklingar sem

fengu heimaþjónustu sem samsvarar tæplega 35% þátttakenda í rannsókninni.  Sögðust

rúm 14% eða  24 einstaklingar  vera  með  öryggishnapp heima hjá sér.  Heimahjúkrun

fengu  18  þátttakendur  í  könnuninni,  eða  tæp  11%,  og  16  einstaklingar  fengu

heimsendan mat,  tæp 10%.  Þeir sem fengu heimaþjónustu voru einnig spurðir hversu

oft  að  jafnaði  sú  þjónusta  væri  veitt og  svöruðu  62%  af  þeim  58  sem  fengu

heimaþjónustu  að  hún  væri  hálfsmánaðarlega  eða  sjaldnar.  Þeir  sem fengu  vikulega

heimaþjónustu voru 38%.  Þeir sem ekki nutu heimaþjónustu voru einnig spurðir hvort

þeir teldu sig þurfa á heimaþjónustu að halda og var einn sem svaraði því játandi. 

Tafla 5.2. Fjöldi þeirra sem fengu heimsendan mat, voru með heimaþjónustu, heimahjúkrun og
öryggishnapp

Þjónusta Já Nei Alls

Heimsendur matur 16 (9,6%) 151 (90,4%) 167 (100%)

Heimaþjónusta 58 (34,5%) 110 (65,5%) 168 (100%)

Heimahjúkrun 18 (10,7%) 150 (89,3%) 168 (100%)

Öryggishnappur 24 (14,3%) 144 (85,7%) 168 (100%)

Þeir  sem voru  spurðir  um heimsendan mat  voru  einnig  spurðir  um ánægju  eða

óánægju með matinn sem þeir fengu og  hvort þeir  hefðu einhverjar athugasemdir við

matinn. Rúmlega 64% af þeim 16 sem fá heimsendan mat voru mjög eða frekar ánægð

með matinn, rúmlega 14% svöruðu hvorki né og rúmlega 21% sögðust vera frekar eða

mjög óánægð með matinn.  Fjórir komu með athugasemdir við matinn.  Athugasemdir

þeirra voru eftirfarandi: Maturinn sé ekki nógu næringarmikill, of mikið af steiktum mat,

ekki gott hráefni og að maturinn væri tilbreytingarlítill.

Eins og sést á töflu 5.3 felst heimaþjónustan í rétt tæplega 88% tilfella í þrifum. Tveir

sögðust  fá  aðstoð  við  þrif  og  innkaup.  Fimm  voru  með  aðra  samsetningu  á

heimaþjónustu og var sú þjónusta þá við akstur, spjall og við að skipta á rúmum.

Tafla 5.3. Samsetning heimaþjónustu

Fjöldi Hlutfall

Þrif 51 87,9%

Þrif og innkaup 2 3,4%

Önnur samsetning þjónustu 5 8,6%

Þegar spurt var um ánægju með heimaþjónustu sögðust nær allir vera ánægðir með

heimaþjónustuna (en aðeins einn þátttakandi var óánægður með þjónustuna). Spurt var

hvort þeir sem fengu mat frá Fjallabyggð í hádeginu myndu vilja mat um helgar ef það

væri í boði og svöruðu sjö einstaklingar því játandi.

Á Ólafsfirði voru 10 sem sögðust fá heimahjúkrun og 8 á Siglufirði. Af þeim 18 sem fá

heimahjúkrun  sögðust 14 vera  mjög  ánægðir  með heimahjúkrunina sem þeir  fengu,

fjórir svöruðu ekki spurningunni.

Spurt var um félagsstarf aldraðra í Fjallabyggð, hversu vel fólk þekkti til þess, hversu

mikið það tæki þátt í því og hversu ánægt það væri með félagsstarfið sem í boði væri í

Fjallabyggð. Við úrvinnslu spurninganna var tekið mið að því hvort fólk byggi á Ólafsfirði

eða Siglufirði. Í töflu 5.4 má sjá að rúmlega 70% Ólafsfirðinga þekktu mjög eða frekar vel

til  Hornbrekku.  Tæplega  65%  Siglfirðinga  sögðust  þekkja  mjög  eða  frekar  vel  til

Skálarhlíðar. 

Tafla  5.4.  Hversu vel  eða illa þekkir  þú Hornbrekku/Skálarhlíð  þar sem hluti  af  félagsstarfi
aldraðra fer fram

Ólafsfjörður
Hornbrekka

Siglufjörður
Skálarhlíð

Mjög eða frekar vel 50 (70,4%) 59 (64,8%)

Hvorki né 3 (4,2%) 4 (4,4%)

Frekar eða mjög illa 18 (25,4%) 15 (16,5%)

Ég bý þar - 13 (14,3%)

Alls 71 (100%) 91 (100%)

Þó nokkur munur var þó á hversu oft fólk tók þátt í félagsstarfinu í Hornbrekku og

Skálarhlíð eins og sjá má á töflu 5.5, en þeir sem tóku þátt í félagsstarfinu í Hornbrekku

vikulega  eða  oftar  voru  tæplega  6%.  Nokkuð  fleiri  tóku  þátt  vikulega  eða  oftar  í

Skálarhlíð eða tæplega 18%. Þeir sem tóku þátt 2-3 í mánuði voru 13% í Hornbrekku og

tæplega 17% í Skálarhlíð. Þeir sem tóku þátt einu sinni í mánuði eða sjaldnar voru rúm

81% á  Ólafsfirði og tæp 66% á Siglufirði, það skal tekið fram að inni í þessari tölu eru

einnig þeir sem svöruðu að þeir tækju aldrei þátt. Mun meiri þátttaka virðist því vera í

félagsstarfinu í Skálarhlíð en í Hornbrekku.

Tafla 5.5. Hversu oft sækir þú félagsstarf eldra fólks í Hornbrekku/Skálarhlíð

Ólafsfjörður
Hornbrekka

Siglufjörður
Skálarhlíð

Vikulega eða oftar 4 (5,8%) 16 (17,8%)

2-3 í mánuði 9 (13,0%) 15 (16,7%)

Einu sinni í mánuði eða sjaldnar 56 (81,2%) 59 (65,6%)

Alls 69 (100%) 90 (100%)

Eins  og  sjá  má  á  töflu  5.6 eru  rétt  yfir  38%  mjög  ánægð  með  félagsstarfið  í

Hornbrekku á meðan 66% eru mjög ánægð með félagsstarfið í Skálarhlíð. Séu hinsvegar

svörin  sett  saman svörin  hjá  þeim sem eru mjög og frekar  ánægð með félagsstarfið

minnkar  munurinn. Tæplega  82%  eru  frekar  eða  mjög  ánægð  með  félagsstarfið  í

Hornbrekku á meðan rúmlega 87% eru ánægð með félagsstarfið í Skálarhlíð.  

Tafla  5.6.  Hversu  ánægð/ur  eða  óánægð/ur  ertu  með  félagsstarf  aldraðra  í
Hornbrekku/Skálarhlíð

Hornbrekka Skálarhlíð

Mjög ánægð/ur 8 (38,1%) 31 (66,0%)

Frekar ánægð/ur 10 (47,6%) 10 (21,3%)

Hvorki né 2 (9,5%) 1 (2,1%)

Frekar óánægð/ur 1 (4,8%) 4 (8,5%)

Mjög óánægð/ur - 1 (2,1%)

Alls 21 (100,0%) 47 (100,0%)

Bæði á Siglufirði og Ólafsfirði er  Félag eldri borgara starfandi. Eins og fram hefur

komið fer félagsstarf eldri borgara fram í eigin húsnæði á Ólafsfirði. Á Siglufirði fer starfið

fram í Skálarhlíð í  samstarfi  við dagþjónustuna þar. Þátttakendur voru spurðir þriggja

spurninga í tengslum við  Félag eldri borgara, fyrst hvort viðkomandi væri í  Félagi eldri

borgara, sjá töflu  5.7.  Næst var spurt hvaða starfsemi viðkomandi sæki hjá  Félagi eldri

borgara og þriðja spurningin  var  hversu oft viðkomandi sæki starf  Félags eldri borgara,

sjá töflu 5.8.

Tafla 5.7. Ert þú í Félagi eldri borgara?

Ólafsfjörður Siglufjörður Alls

Já 33 (44,6%) 48 (51,1%) 81 (48,2%)

Nei 41 (55,4%) 46 (48,9%) 87 (51,8%)

Alls 74 (100,0%) 94 (100,0%) 168 (100,0%)

Heldur  fleiri  þátttakendur  í  rannsókninni  eru  meðlimir  í  Félagi  eldri  borgara  á

Siglufirði, en þar eru þeir 51% þátttakenda, en á Ólafsfirði sögðust 45% vera í Félagi eldri

borgara. Samtals voru því rétt rúmlega 48% í Félagi eldri borgara eða 81 af þeim 168 sem

spurðir voru.

Tafla 5.8. Hversu oft að jafnaði sækir þú félagsstarf eldri borgara?

Ólafsfjörður Siglufjörður Alls

Daglega 0 (0%) 3 (6,8%) 3 (4,1%)

Nokkrum sinnum í viku 7 (24,1%) 9 (20,5%) 16 (21,9%)

Einu sinni í viku 12 (41,4%) 6 (13,6%) 18 (24,7%)

2-3 í mánuði 2 (6,9%) 0 (0%) 2 (2,7%)

Einu sinni í mánuði 0 (0%) 13 (29,5%) 13 (17,8%)

Sjaldnar 8 (27,6%) 13 (29,5%) 21 (28,8%)

Alls 29 (100%) 44 (100%) 73 (100%)

Þátttakendur  voru  spurðir  um  áhuga  þeirra  á  að  sækja  tómstundastarf  eða

afþreyingu ef hún væri í boði reglulega. Spurt var um áhuga á útivist og hreyfingu með

hóp,  tölvunámskeiði,  dansi með  undirspili  og þjónustu  fótaaðgerðafræðings  og

snyrtifræðings gegn gjaldi. Að lokum var spurt hvort fólk hefði áhuga á því að fá heitan

mat í hádeginu í Skálarhlíð eða Hornbrekku gegn gjaldi. Þjónusta fótaðgerðafræðings og

snyrtifræðings  er  þegar  í  boði  í  Skálarhlíð  á  Siglufirði en  ákveðið  var  að  hafa

spurningarnar samt með.  Þátttakendur á Ólafsfirði  fengu tvær spurningar  til viðbótar. Í

fyrsta lagi  spurningu um áhuga á  vatnsleikfimi  og í  öðru lagi  spurningu um áhuga á

boccia. Á Ólafsfirði er slík þjónusta ekki í boði á vegum Fjallabyggðar. Fram kom í svörum

nokkurra  þátttakenda að  vatnsleikfimi  væri  í  boði  á vegum einkaaðila en Fjallabyggð

kæmi ekki að þeirri þjónustu og hún væri ekki niðurgreidd. Sjá má niðurstöður um áhuga

á vatnsleikfimi og boccia á Ólafsfirði í töflu 5.9.

Tafla 5.9. Áhugi á að sækja vatnsleikfimi og boccia á Ólafsfirði

Karl Kona Alls

Vatnsleikfimi

Mjög eða frekar mikinn áhuga 7 (10,3%) 9 (13,2%) 16 (23,5%)

Hvorki mikinn né lítinn áhuga 0 (0%) 3 (4,4%) 3 (4,4%)

Frekar eða mjög lítinn áhuga 29 (52,9%) 20 (29,4%) 19 (72,1)

Boccia

Mjög eða frekar mikinn áhuga 5 (7,5%) 7 (10,4%) 12 (17,9%)

Hvorki mikinn né lítinn áhuga 0 (0%) 1 (1,5%) 1 (1,5%)

Frekar eða mjög lítinn áhuga 28 (41,8%) 26 (38,8%) 54 (80,6%)

Eins og sjá má töflu 5.9 þá höfðu 16 einstaklingar á Ólafsfirði áhuga á vatnsleikfimi

sem er tæplega 24% þeirra sem svöruðu spurningunni,  sjö (10%) karlar og  níu (13%)

konur. Áhugi á boccia var ekki jafn mikill eða 12 (18%) einstaklingar sem höfðu mjög eða

frekar mikinn áhuga á slíku.

Í töflu 5.10 má sjá hver áhugi fólks er á að sækja þjónustu/afþreyingu ef hún væri í

boði á Ólafsfirði/Siglufirði og eins má bera þar saman svör á milli byggðarkjarna.

54



Tafla  5.10.  Áhugi  fólks  á  að  sækja  tiltekna  þjónustu/afþreyingu  ef  slíkt  væri  í  boði  á
Ólafsfirði/Siglufirði

Ólafsfjörður Siglufjörður

Karl Kona Alls Karl Kona Alls

Útivist og hreyfing

Mjög eða frekar 
mikinn áhuga

22 (30,6%) 17 (23,6%) 39 (54,2%) 11 (13,3%) 17 (20,5%) 28 (33,7%)

Hvorki né 1 (1,4%) 3 (4,2%) 4 (5,6%) 0 (0%) 1 (1,2%) 1 (1,2%)

Frekar eða mjög 
lítinn áhuga

12 (16,7%) 17 (23,6%) 29 (40,3%) 20 (24,1%) 34 (41,0%) 54 (65,1%)

Tölvunámskeið

Mjög eða frekar 
mikinn áhuga

15 (21,4%) 19 (27,1%) 34 (48,6%) 13 (14,1%) 23 (25,0%) 36 (39,1%)

Hvorki né 2 (2,9%) 0 (0%) 2 (2,9%) 0 (0%) 1 (1,1%) 1 (1,1%)

Frekar eða mjög 
lítinn áhuga

16 (22,9%) 18 (25,7%) 34 (48,6%) 22 (23,9%) 33 (35,9%) 55 (59,8%)

Dans með undirspili

Mjög eða frekar 
mikinn áhuga

13 (18,1%) 16 (22,2%) 29 (40,3%) 8 (9,0%) 24 (27.0%) 32 (36,0%)

Hvorki né 0 (0%) 3 (4,2%) 3 (4,2%) 1 (1,1%) 4 (4,5%) 5 (5,6%)

Frekar eða mjög 
lítinn áhuga

22 (30,6%) 18 (25,0%) 40 (55,6%) 25 (28,1%) 27 (30,3%) 52 (58,4%)

Þjónusta fótaðgerðafræðings

Mjög eða frekar 
mikinn áhuga

10 (16,7%) 23 (38,3%) 33 (55,0%) 8 (11,4%) 35 (50%) 43 (61,4%)

Hvorki né 3 (5,0%) 0 (0%) 3 (5,0%) 1 (1,4%) 1 (1,4%) 2 (2,9%)

Frekar eða mjög 
lítinn áhuga

16 (26,7%) 8 (13,3%) 24 (40,0%) 16 (22,9%) 9 (12,9%) 25 (35,7%)

Þjónusta snyrtifræðings

Mjög eða frekar 
mikinn áhuga

3 (4,8%) 18 (29,0%) 21 (33,9%) 1 (1,4%) 20 (27,4%) 21 (28,8%)

Hvorki né 2 (3,2%) 3 (4,8%) 5 (8,1%) 1 (1,4%) 4 (5,5%) 5 (6,8%)

Frekar eða mjög 
lítinn áhuga

25 (40,3%) 11 (17,7%) 36 (58,1%) 25 (34,2%) 22 (30,1%) 47 (64,4%)

Heitur matur í hádeginu á staðnum

Mjög eða frekar 
mikinn áhuga

2 (2,8%) 3 (4,2%) 5 (6,9%) 2 (2,2%) 3 (3,3%) 5 (5,4%)

Frekar eða mjög 
lítinn áhuga

33 (45,8%) 34 (47,2%) 67 (93,1%) 33 (35,9%) 54 (58,7%) 87 (94,6%)

Á Ólafsfirði var mikill  áhugi á útivist og hreyfingu og í svörum fólks kom fram að

mikið væri um að fólk væri að ganga þar á eigin vegum. Nefndi einn að þörf væri á að

bæta við bekkjum til að fólk gæti tyllt sér niður á göngunni, eins var nefnt að bæta þyrfti

snjómokstur  á  göngustígum  á  veturna  til  að  auðvelda  göngu.  Það  voru  39  (54%)

einstaklingar sem lýstu yfir áhuga á að taka þátt í útivist og hreyfingu og voru karlmenn í

þeim hópi nokkuð fleiri en konur eða 22 (31%) karlar á móti 17 (24%) konum. Á Siglufirði

voru 28, tæplega 34% af þeim sem svöruðu spurningunni, sem höfðu mjög eða frekar

mikinn áhuga á því að sækja útivist og hreyfingu ef hún væri í boði reglulega. 

Á Ólafsfirði sögðust 34 (49%) hafa mjög eða frekar mikinn áhuga á tölvunámskeiði,

af þeim voru karlar 15 (21%) og konur 19 (27%). Meðal Siglfirðinga var áhuginn nokkuð

minni hlutfallslega en þar voru  samtals 36 (39%) sem höfðu mjög eða frekar mikinn

áhuga á að sækja slíkt námskeið 13 (14,1%) karlar og 23 (25%) konur. Áhugi á dansi með

undirspili var  nokkur  á báðum stöðum, 29 (40%) einstaklingar  höfðu  mjög eða frekar

mikinn  á  áhuga  á  því  á  Ólafsfirði  og  á  Siglufirði  var  hlutfallið  svipað  eða  36%  sem

samsvarar  32  einstaklingum.  Nokkuð meiri  áhuga  var  meðal  karla  á  Ólafsfirði  (18%)

heldur en Siglufirði  (9%), minni munur var á áhuga kvenna á milli  byggðarkjarna,  en

áhuginn  var  aðeins  meiri  meðal  kvennanna  á  Siglufirði  (27%)  en  á  meðal  þeirra  á

Ólafsfirði (22%).

Meira en helmingur aðspurðra bæði á Ólafsfirði og Siglufirði hafði mjög eða frekar

mikinn áhuga fyrir þjónustu fótaaðgerðafræðings. Á Ólafsfirði voru 33 (55%) sem lýstu

yfir áhuga á slíkri þjónustu og á Siglufirði voru 43, rúmlega 61%, sem hafði áhuga. Áhugi

á  þjónustu  snyrtifræðings  var  meðal  21  (34%)  svarenda  á  Ólafsfirði  og  21  (29%)  á

Siglufirði. Áhuginn á snyrti- og fótaaðgerðafræðingi var mun meiri hjá konum á báðum

stöðum. Á Ólafsfirði höfðu rúmlega 38% kvenna áhuga á þjónustu fótaaðgerðafræðings

og  29%  á  þjónustu  snyrtifræðings.  Höfðu  55%  kvenna  áhuga  á  þjónustu

fótaaðgerðafræðings og 27% höfðu áhuga á þjónustu snyrtifræðings. Mjög fáir karlmenn

sögðust hafa mjög eða frekar mikinn áhuga á þjónustu snyrtifræðings, 5% á Ólafsfirði og

rúmlega 1% á Siglufirði. 

Beggja vegna Héðinsfjarðar voru 10 einstaklingar sem sögðust hafa frekar eða mjög

mikinn áhuga á því að fá heitan mat í hádeginu í Hornbrekku eða Skálarhlíð, eða 5 á

hvorum stað.

Karlar voru mun áhugasamari á Ólafsfirði fyrir því að taka þátt í þjónustu/afþreyingu

ef hún væri í boði en karlmenn  á Siglufirði, mestur var munurinn þegar spurt var um

áhuga á útivist og hreyfingu, en 50% fleiri karlar á Ólafsfirði lýstu yfir áhuga.

Spurt  var  hvort  fólk  vissi  að  því  að  akstursþjónusta  væri  í  boði  í  tengslum  við

félagsstarf  aldraðra.  Á  Ólafsfirði  vissu  26  af  74  ekki  af  þeirri  þjónustu,  eða  35%.  Á

Siglufirði vissu 19 af 88 (22%) ekki af þeirri þjónustu. Í framhaldi af þessari spurningu var

fólk spurt hvort það myndi telja líklegt að þessi akstursþjónusta gæti orðið til þess að

það mætti frekar í félagsstarf aldraðra í Hornbrekku og Skálarhlíð en það gerði nú þegar.

Sjá má í töflu 5.11 hvernig svörin skiptast. Voru sjö (8,6%) á Siglufirði sem töldu að þessi

þjónusta gæti orðið til  þess að þau mættu frekar í félagsstarf aldraðra en á Ólafsfirði

voru  17  einstaklingar  eða  25%  sem  töldu  þjónustuna  geta  aukið  mætingu  hjá  sér  í

félagsstarfið í Hornbrekku.

Tafla 5.11. Telur þú að þessi akstursþjónusta gæti orðið til þess að þú mætir frekar í félagsstarf
aldraðra í Hornbrekku/Skálarhlíð en þú gerir í dag?

Siglufjörður Ólafsfjörður

Tíðni Hlutfall Tíðni Hlutfall

Mjög líklegt 4 4,9% 7 10,3%

Frekar líklegt 3 3,7% 10 14,7%

Hvorki líklegt né ólíklegt 4 4,9% - -

Frekar ólíklegt 19 23,5% 16 23,5%

Mjög ólíklegt 46 56,8% 34 50,0%

Nýti hana - - 1 1,5%

Bý í Skálarhlíð 5 6,2% - -

Alls 81 100,0% 68 100,0%

Eftir að hafa spurt út í þá þjónustu sem Fjallabyggð er að veita eldri borgurum voru

þátttakendur spurðir hversu ánægðir á heildina litið þeir væru með þá þjónustu sem

Fjallabyggð væri  að veita  eldri  borgurum.  Í  töflu  5.12 má sjá  að mun hærra hlutfall

þátttakenda á Siglufirði voru ánægðir með þjónustuna. Á Siglufirði voru tæplega 88%

mjög eða frekar ánægð meðan að á Ólafsfirði voru tæplega 68% mjög eða frekar ánægð

með þjónustuna.

Tafla 5.12. Ánægja með þjónustu Fjallabyggðar fyrir eldri borgara

Ólafsfjörður Siglufjörður

Fjöldi Hlutfall Fjöldi Hlutfall

Mjög eða frekar ánægð 38 67,9% 64 87,7%

Hvorki ánægð né óánægð 10 17,9% 4 5,5%

Frekar eða mjög ánægð 8 14,3% 5 6,8%

Alls 56 100,0% 73 100,0%

Í töflu  5.13 má sjá að að íbúar Ólafsfjarðarmegin (73%) töldu mun meiri þörf á að

þjónustan yrði aukin en íbúar Siglufjarðarmegin (51%).

Tafla 5.13. Þörf á að auka þjónustu við eldri borgara í Fjallabyggð

Ólafsfjörður Siglufjörður

Tíðni Hlutfall Tíðni Hlutfall

Mjög eða frekar mikil þörf 33 73,3% 28 50,9%

Hvorki mikil né lítil þörf 6 13,3% 11 20%

Frekar eða mjög lítil þörf 6 13,3% 16 22%

Alls 45 100,0% 55 100,0%

Fólk var beðið að nefna hvaða þjónustu það vildi að Fjallabyggð yki við eldra fólk í

Fjallabyggð. Á Ólafsfirði  nefndu  10  að það vantaði meiri  fjölbreytni  í  félagsstarf  eldri

borgara. Var nefnt sem dæmi kennsla í glermálun, handavinnu og föndri og tréútskurði.

Einn nefndi að ókeypis væri í sundleikfimi á Siglufirði en samskonar leikfimi væri gegn

gjaldi á Ólafsfirði þar sem hún væri á vegum einkaaðila. Ein uppástunga var að það yrði

gerður minigolfvöllur.

Fimm nefndu  að  þeim þætti  þjónustan hafa versnað eftir sameiningu og hún væri

mikið til veitt á Siglufirði núna og það væri oft erfitt fyrir eldra fólk að komast þangað,

eða eins og einn þátttakandinn orðaði það:

Tel að ekki sé jafnræði á milli byggðarkjarna, vantar meiri þjónustu til að hægt sé að
nota þá þjónustu sem er til boða á Siglufirði.

Einn nefndi  að áður hafi  verið sýslumaður og apótek á Ólafsfirði  en það sé ekki

lengur  og  fannst  einum  að  bæjarfulltrúar  mættu  vera  í  betra  sambandi  við  íbúa.

Jafnframt  kom  fram  að  auka  mætti  snjómokstur,  garðslátt  og  garðvinnu  hjá  eldri

borgurum sem eiga erfitt með að sinna því sjálfir.

Sex aðilar komu með athugasemdir varðandi heimaþjónustu og heimahjúkrun  og

einn þeirra sagði:

Finnst heimahjúkrun ekki nógu góð. Erfitt að fá að fara á Hornbrekku ef eitthvað
kemur upp á, ef þar er fullt.

Á Siglufirði nefndu 14 að auka þyrfti við snjómokstur, hann hefði verið minnkaður og

hætt  væri  að  moka  snjó  fyrir  eldri  borgara.  Nokkrir  af  þeim  nefndu  að  þar  skiptu

ruðningarnir mestu máli, erfitt væri fyrir eldri borgara að moka þá í burtu. Það þyrfti að

moka göngustíga betur svo fólk kæmist betur ferða sinna. 

Sú  hugmynd  kom upp að  bærinn  myndi  taka  frá  tíma í  íþróttahúsinu  fyrir  eldri

borgara á veturna svo þeir gætu nýtt sér það og fengið einhverja hreyfingu. Erfitt væri að

komast  að  í  íþróttahúsinu.  Einnig  var  nefnt  af  nokkrum  að  bíllinn  sem  væri  í  eigu

Skálarhlíðar  væri  ekki  nógu  hentugur  þar  sem  hann  gæti  ekki  tekið  fólk  sem  væri

hreyfihamlað.

Á báðum stöðum lýsti fólk yfir áhyggjum af þeim sem byggju einir og nefndu að það

mætti kíkja oftar við hjá þeim.  Suma vanti meira hvatningu til að taka til dæmis þátt í

starfi  eldri  borgara.  Fram  kom  að  Rauði  krossinn  væri  með  starf  sem  kallast

heimsóknarvinir. Einn nefndi að fylgjast mætti betur með hvort fólk væri á lífi og að fólk

ætti auðveldara með að ná í einhverja aðstoð ef eitthvað kæmi upp á. Annar sagði:

Heimaþjónusta mætti kannski vera meiri,  hugsanlega að tala við fólk.  Hafa rýmri
tíma fyrir þá sem þurfa á því að halda.

Nokkrum fannst að auka mætti samstarf við eldri borgara og var nefnt sem dæmi að

haldinn yrði opinn fundur bæjaryfirvalda með eldri borgurum. Margir voru ánægðir og

sagðist  einn þátttakandinn alveg vera til  í  að fá eina rauðvínsflösku á viku, það væri

ljómandi.

Meðal þátttakenda í könnuninni voru  tæplega  73% svarenda sem töldu mjög eða

frekar mikla þörf á öldungaráði í Fjallabyggð skipað þremur til fimm kjörnum fulltrúum.

En hlutverk þess væri að meðal annars að koma að skipulagi félagsstarfs aldraðra og efla

samskipti og samvinnu milli  eldra fólks í  Fjallabyggð.  Eins og sjá má í töflu  5.14 voru

íbúar á Ólafsfirði mun áhugasamari um öldungaráð  en tæplega 85% þeirra töldu mjög

eða frekar mikla þörf á slíku ráði. Á Siglufirði voru rúmlega 63% sem töldu mjög eða

frekar mikla þörf á öldungaráði.

Tafla 5.14. Þörf á öldungaráði í Fjallabyggð

Ólafsfjörður Siglufjörður

Fjöldi Hlutfall Fjöldi Hlutfall

Mjög eða frekar mikil 44 84,6% 41 63,1%

Hvorki né 1 1,9% 3 4,6%

Frekar eða mjög lítil 7 13,5% 21 32,3%

Alls 52 100,0% 65 100,0%

5.3 Hvað má bæta í félagsstarfinu?

Þátttakendur voru spurðir  hvort  þeir vildu koma einhverju á framfæri um það hvernig

Fjallabyggð gæti bætt félagsstarfið í Hornbrekku/Skálarhlíð.  Til að athugasemdir nýtist

sem best er aðgreint hvort þær komu frá Ólafsfirði eða Siglufirði. 

Á Ólafsfirði  komu athugasemdir sem snéru að dagskrártilboðum í  félagsstarfinu í

Hornbrekku og fleiru. Kom fólk með hugmyndir að dagskrárliðum og sögðu aðrir að auka

mætti starfið og það mætti vera fjölbreyttara. Stungið var upp á að boðið væri upp á

dans „til dæmis lanzy sem er með hægum skiptingum og hentar vel fyrir eldri borgara.

Finnst þetta vanta.“ Nefndi viðkomandi í sömu andrá að gaman væri að dansa við gömlu

þjóðlögin og að boðið væri upp á harmonikuspil. Annar sagðist hafa áhuga á að boðið

væri  upp  á  leiðbeiningu  við  bókband.  Tveir  nefndu  söng  og  frá  einum  komu  þær

hugmyndir  „að komið sé þarna 2-3 sinnum í  viku og sungið -  það væri  svona fastur

punktur í  lífinu. Svo er leikfimi og boccia þarna“.  Einn nefndi að engin  útivera væri  í

Hornbrekku með starfsmanni og sér fyndist að það ætti að vera. Þegar annar var spurður

sagði viðkomandi:

Veit það ekki, þetta er svo fátt fólk, sumt fer fram á Hornbrekku, sumt í húsi eldri
borgara,  veit  ekki  hvort  hægt  sé  að bæta það.  Ef  það væri  hægt  að koma upp
föndurvinnu þá hefði ég áhuga á því.

Einn sagði að æskilegt væri að meira starf væri fyrir fólkið þar  (Hornbrekku)  og að

bæjarbúum væri boðið líka.  Nokkrir sögðust ekki þekkja starfið  í Hornbrekku sem þar

væri  nógu vel  til  að geta tjáð sig um það.  Tveir  sögðu að það vantaði  að láta fólk  í

bæjarfélaginu vita hvað væri í boði, fólk ætti ekki endilega að leita upplýsinga um það

sjálft heldur væri einfalt að ljósrita bréf og senda í hús með upplýsingum.

Maður hefur ekki hugmynd um hvað er í boði, það er ekki kynnt fyrir manni. Vantar
að kynna þessa þjónustu. Full þörf á að samræma svo þjónustu á milli staða. Tryggja
að það sé fjárhagslegur grunnur fyrir svona starfi í Hornbrekku.

Fimm aðrir einstaklingar nefndu einnig fjárhagslegu hliðina á félagslegu starfi fyrir

aldraða í Hornbrekku. Þrír af þessum fimm nefndu einnig að það kostaði í sundleikfimi á

Ólafsfirði en sú þjónusta væri ókeypis á Siglufirði og töluðu um að Fjallabyggð ætti að

koma að niðurgreiðslu á því. Draga má saman svör þeirra sem töluðu um muninn á milli

Ólafsfjarðar og Siglufjarðar í svörum tveggja þátttakenda:

Ekki komið neinn peningur frá Fjallabyggð í eldra starf í Hornbrekku síðan sameining
var,  það  fara  peningar  í  starf  á  Siglufirði  en  ekki  á  Ólafsfirði  frá  bæjarfélaginu;
Vatnsleikfimin ekki niðurgreidd af sveitarfélaginu.

Viljum fá að sitja við sama borð og Siglfirðingar og að fjármagni sem úthlutað er í
starf aldraðra sé jafnt skipt á milli beggja vegna Héðinsfjarðar.

Fannst einum að fólki ætti að vera gert kleift að sækja þjónustuna hvorum megin

sem hún væri og á þá við á Ólafsfirði eða Siglufirði. Einum viðmælanda fannst að það

vantaði að boðið væri upp á akstursþjónustu fyrir þá sem eru að sækja í hús Félags eldri

borgara. Tveir nefndu heimsóknir til fólks mættu vera fleiri „Vildi að það kæmi fólk einu

sinni í mánuði að spjalla við mann og athuga með mann“.

Á  Siglufirði  snéru  flestar  athugasemdirnar  um  að  það  væri  mikil  eftirsjá  í

leiðbeinanda  sem  sá  um  föndurkennslu  í  Skálarhlíð.  Voru  um  20  sem  nefndu

föndurkennsluna. Sagði einn sem svaraði þessari spurningu:

Handavinnan var það eina sem var í boði sem sumir nýttu sér og hittu aðra. Margir
sem mættu og áttu þar í raun sitt eina samneyti við aðra. 

Sagðist annar...

...sakna þess að fara í handavinnu og föndurtíma, gaman að fá kennslu hjá þeim
sem kunna meira. 

Einnig  var  nefnt  að það vantaði  leikfimina sem einu sinni  var  í  Skálarhlíð  og  að

gönguhópurinn hafi veslast upp í seinni tíð. Nokkrir höfðu á orði að lítið væri gert fyrir

karlmenn og var stungið upp á að fá leiðbeiningu frá manni út í bæ sem væri lærður

tréskurðarmeistari.  Sagði  einn  karlmaðurinn  að  það „Mætti  kannski  hafa  tómstundir

fyrir  karla, til dæmis billjardborð“. Eins var stungið upp á að boðið væri upp á lifandi

tónlist. Einn sagði að það vantaði að „taka Ólafsfirðingana með“.

Nokkrir komu með tillögur varðandi akstursþjónustu á vegum Fjallabyggðar og kom

meðal annars fram að sumt fólk sem byggi heima hjá sér þyrfti aðstoð við að komast í

bæinn. Það væri mjög gott ef í boði væri að fólk væri sótt til að fara í félagsstarfið. Það

mætti alveg bjóða upp á akstur til dæmis  í  jarðarfarir og á tónleika. Eins var nefnt að

bíllinn sem notaður væri í Skálarhlíð væri ekki þannig búinn að hann gæti tekið fólk sem

bundið væri við hjólastól og það gæti því ekki tekið þátt í starfinu þar. 

Ljúkum kaflanum með orðum frá einum sem þekkti vel til í Skálarhlíð:

Finnst vanta að bjóða upp á föndur og handavinnu, er allt til staðar. Byggingin ekki
nýtt nógu vel. ...Á efstu hæðinni er t.d. fyrirtaks aðstaða fyrir föndur og handavinnu
sem  er  ekki  notuð;  Finnst  hvimleitt  að  það  sé  lokaður  heitur  pottur  á
sjúkraþjálfunarstöðunni, sagt að það sé of dýrt að láta renna vatn í hann. Í Skálarhlíð
er fullbúin hárgreiðslustofa og mér hefur fundist að hægt sé að leigja hana út á
ársgrundvelli og nýta þannig plássið betur.

5.4 Húsnæðismál

Þegar spurt var hversu vel húsnæðið sem fólk byggi í hentaði, sögðust tæp 90% svarenda

að það hentaði mjög eða frekar vel,  tæp 4% svaraði hvorki  vel né illa og  7% sagði að

húsnæðið hentaði ekki  vel.  Bæði  á Ólafsfirði  og Siglufirði  nefndi fólk að húsin þeirra

væru stór og á tveimur hæðum, sumir litu á það sem kost og aðrir ókost.  Níu (5,8%)

áformuðu að skipta um húsnæði á næstu 12 mánuðum.  Sögðust sjö af þessum níu að

þau hefðu áhuga á að sækja um leiguíbúð á vegum Fjallabyggðar.

Voru  þátttakendur  spurðir  í  opinni  spurningu  hvort  þeir  vildu  koma einhverju  á

framfæri  varðandi  húsnæðismál  í  Fjallabyggð.  Rúmlega  100  manns  svöruðu  þeirri

spurningu  og  meðal  þeirra  voru  um  50  manns  sem  nefndu  minni  íbúðir.  Svörum

þátttakenda  er  hér  á  eftir  skipt  þannig  að  sjá  megi  muninn  á  milli  Ólafsfjarðar  og

Siglufjarðar.

Á Ólafsfirði  voru 20 manns  sem nefndu að ekki  væri  nægilegt framboð af  litlum

leiguíbúðum fyrir eldra fólk. Einn svaraði þegar hann var spurður:

Erfitt að segja, finnst oft að eldra fólk ætti að hafa þann möguleika að geta minnkað
við íbúðir.

Bæði voru nefndar þjónustuíbúðir og íbúðir án þjónustu. Var stungið upp á svæði í

kringum Hornbrekku sem og svæði kringum hótelið. 

Mér fyndist að væri mjög hentugt að væru litlar íbúðir nálægt Hornbrekku svo hægt
væri að sækja þjónustu í Hornbrekku. Væri litið inn til fólks og stutt til læknis og
svona.

Fyndist að byggja mætti tveggja hæða íbúðir í hring með lyftu. Stór lóð norðan við
Hótel.

Nefnt var að ef byggt væri á fleiri en einni hæð þá þyrfti að vera lyfta. Sumir komu

með þá uppástungu að þær blokkir sem þegar eru til leigu á vegum Fjallabyggðar þyrftu

að vera þannig að önnur væri fyrir eldra fólk meðan hin væri fyrir yngra fólk. Kom einnig

upp hjá nokkrum að þær íbúðir sem Fjallabyggð ætti væru ekki nægilega viðhaldið. Ein

sagði að „nægilegt húsnæði væri fyrir eldra fólk í rauninni, þyrfti kannski að gera þau

hentugri“. Hjá nokkrum komu einnig fram áhyggjur af því að losna við sínar eigin íbúðir

til að geta flutt.

Á Siglufirði voru  um 30 manns sem nefndu að fólk þyrfti að geta minnkað við sig

íbúðir ef það vildi. Hjá nokkrum kom fram að það hefði staðið til  í  einhvern tíma en

ekkert hefði orðið af þeim framkvæmdum.

Átti að byggja litlar íbúðir en þær hefðu kostað meira en þær íbúðir sem fólk býr í nú
þegar fyrir hvern og einn.

Mætti vera meira úrval á einstaklingsíbúðum fyrir eldri borgara, þannig að það þurfi
ekki  allir  að  fara  inn  á  stofnun.  Átti  að  gera  eitthvað  fyrir  nokkrum árum með
nýbyggingu en það gerðist ekki neitt.

Fram kom að húsnæði á Hvanneyrarbraut, sem kallað er Gamla bakaríið, hafi verið

breytt og hafi það verið góð framkvæmd en meira vanti af slíku húsnæði. Fram komu

nokkrar hugmyndir frá fólki hvernig þau sæu lausnina fyrir sér.

Að það séu gerðar þannig íbúðir að það sé svefnherbergi, stofa og lítið herbergi svo
hægt sé að leyfa barnabarni að gista. En gamla bakaríið er mjög gott en þeir ættu nú
að byggja fleiri íbúðir í Skálarhlíð.

Um 15 nefndu þær íbúðir sem þegar væru í leigu á vegum Fjallabyggðar á Siglufirði,

Skálarhlíð  og  Hvanneyrarbraut.  Kom  fram  í  máli  þeirra  að  einstaklingsherbergin  í

Skálarhlíð væru allt of lítil, hinsvegar væru hjónaherbergin mjög hentug. Einn nefndi að

sniðugt væri að byggja yfir svalirnar á íbúðunum í Skálarhlíð og það myndi stækka þær.

Fram komu sterkar skoðanir á litlu herbergjunum í Skálarhlíð.

Ef húsnæði væri í boði til leigu myndi ég vera til í að minnka við mig. Litlu íbúðirnar í
Skálarhlíð voru skókassi.

Ánægja  var  með  að  verið  væri  að  vinna  að  því  að  sameina  tvær  litlar  íbúðir  í

Skálarhlíð í eina stærri. Nefnt var að eftirlitið mætti vera meira á Hvanneyrarbraut, en

þar væru átta íbúðir. Eins kom fram að það mætti vera starfsmaður um helgar sem kíkti

inn  í  Skálarhlíð  eða  væri  til  staðar.  Nefnt  var  að  bæði  fyrir  utan  Skálarhlíð  og

Hvanneyrarbraut væru bílastæði af skornum skammti og það þyrfti  að bæta og sama

ætti við um snjóruðning á veturna til að fólk á þessum stöðum væri ekki lokað inni með

bíla sína.

Þátttakendur bæði á Ólafsfirði og Siglufirði nefndi að því fyndist viðhaldi á húsnæði í

eigu  bæjarins  vera  ábótavant  og  mætti  taka það í  gegn.  Eins  voru  nokkrir  á  báðum

stöðum sem nefndu að þeim fyndist að bærinn mætti mæta eldri íbúum Fjallabyggðar á

einhvern hátt með skattaívilnunum svo þau gætu búið lengur heima hjá sér.

5.5 Félagsleg samskipti og lokaorð þátttakenda

Þegar fólk var spurt hvernig það kæmist ferða sinna sögðust rúmlega 75% nota eigin bíl

og annan ferðamáta. Þeir sem svöruðu að þeir færu gangandi eða hjólandi voru  tæp

11%, tæp 7% sögðust fá akstur hjá börnum, ættingjum eða vinum en rúm 7% sögðust fá

akstur á vegum Skálarhlíðar/Hornbrekku. 

Þátttakendur voru spurðir að því  hversu oft  þeir fengju eða færu í  heimsóknir til

barna, ættingja og vina, sjá töflu 5.15. 

Tafla 5.15. Tíðni heimsókna og símasamband við fjölskyldu og vini

Daglega Nokkrum
sinnum í viku

Einu sinni í
viku

2-3 í
mánuði

Einu sinni í
mánuði

Sjaldnar

Heimsóknir 53 (31,9%) 56 (33,7%) 16 (9,6%) 14 (8,4%) 5 (3%) 22 (13,3%)

Símasamband 79 (47%) 61 (36,3%) 13 (7,7%) 11 (6,5%) 1 (0,6%) 3 (1,8%)

Niðurstöður sýna að meðal þátttakenda voru rúm 75% sem fóru í heimsóknir eða

fengu  heimsóknir  frá  ættingjum  og  vinum  vikulega  eða  oftar.  19,  rúm  11%,  fengu

heimsóknir  einu  sinni  til  þrisvar  í mánuði.  22,  eða  rúm  13%,  sögðust  fá  eða  fara  í

heimsóknir sjaldnar en einu sinni  í  viku. Einnig var spurt um símasamskipti við börn,

ættingja og vini. Sögðust 91% þátttakenda vera í símasambandi vikulega eða oftar.

Spurt var hvort fólk eyddi meiri tíma, minni tíma eða jafnlöngum tíma eitt og það

vildi.  Mikill meirihluti, eða rétt tæplega 83%, sagðist eyða jafnlöngum tíma eitt og það

vildi. Hinsvegar voru rétt rúmlega 12% sem sögðust eyða miklu eða nokkru meiri tíma

eitt en það vildi. Átta sögðust eyða nokkru eða miklu minni tíma eitt en það vildi. Hægt

er að sjá hlutfall svara í töflu 5.16.

Tafla 5.16. Eyðir þú meiri tíma, minni tíma eða jafnlöngum tíma ein(n) og þú vildir?

Fjöldi Hlutfall

Miklu meiri tíma 7 4,5%

Nokkru meiri tíma 12 7,6%

Jafnlöngum 130 82,8%

Nokkru meiri tíma 5 3,2%

Miklu minni tíma 3 1,9%

Alls 157 100,0%

 

Í  könnuninni  kemur fram að rúm 32% íbúa í  Fjallabyggð segjast  njóta stuðnings

ættingja eða vina við athafnir daglegs lífs. Í  töflu  5.17 má  sjá  að rúm 35% svarenda á

Ólafsfirði og rúm 30% á Siglufirði segjast njóta stuðnings ættingja eða vina við athafnir

daglegs lífs. 

Tafla 5.17. Nýtur þú stuðnings ættingja eða vina við athafnir daglegs lífs?

Ólafsfjörður Siglufjörður Alls

Já 26 (35,1%) 28 (30,1%) 54 (32,3%)

Nei 48 (64,9%) 65 (69,9%) 113 (67,7%)

Alls 74 (100%) 93 (100%) 167 (100%)

Að lokum voru þátttakendur spurðir hvort þeir vildu koma einhverju á framfæri. Tíu

manns sögðust vera þakklát fyrir allt og að þau hefðu það mjög gott og liði vel. Það sem

er athyglisvert er að átta af þessum svörum komu frá Siglufirði og því einungis tvö frá

Ólafsfirði.

Ekki nema að ég er bara mjög ánægður með háttan mála hér í Fjallabyggð, eftir því
sem ég best veit og held að fólk fái lausn mála eftir því sem það þarf á að halda.

Þakklæti fyrir allt, hvað maður hefur það gott. Þegar maður skuldar ekki neitt þá eru
peningarnir drýgri, það munar svo miklu. Bærinn slær lóðina fyrir mann, er rosalega
þakklát fyrir það. Þakklát fyrir börnin og vinina.

Þessir  sögðust  sáttir  með lífið  og tilveruna og nýttu tækifærið  til  að koma því  á

framfæri.

Á Ólafsfirði voru fimm einstaklingar sem fannst að laga þyrfti skattamálin hjá eldri

borgurum  og  voru  nokkrir  sem  nefndu  að  þeim  fyndist  að  leggja  ætti  niður

fasteignagjöld hjá eldri borgurum. Einn sagði að...

...laga  ætti  höfuðstól  á  lánum.  Miðað  við  minn  aldur  er  ég  ekki  sátt  við
sameininguna. Mest öll  þjónusta flutt til Siglufjarðar, til  dæmis apótekið í  30 km
fjarlægð.

Það voru einnig nokkrir á Ólafsfirði sem tóku í sama streng og þessi aðili og sögðust

sakna apóteksins og að þjónustan hefði sett niður Ólafsfjarðarmegin eftir sameiningu.

Yfir 10 manns lýstu yfir óánægju með að þjónustan hefði skerst mikið á Ólafsfirði eftir

sameininguna og fannst ekki réttlátt að bara væri skorið niður á Ólafsfirði, einn lýsti því

þannig:

Ólafsfjörður eiginlega orðinn svefnbær. Ekki allir sem eiga tök á að sækja þjónustu
sem er farin til  Siglufjarðar. Það voru skorin niður 5-6 pláss á Hornbrekku vegna
samdráttar, það er ekki gott.

Einnig  voru nokkrir  sem  komu  með  hugmyndir  hvernig  bæta  mætti  þjónustu  í

Ólafsfirði og sagði einn að sniðugt væri til dæmis þjónusta eins og tryggingar væru einn

til  tvo  daga  í  viku  á  Ólafsfirði.  Annar  sagði  að  miklu  máli  skipti  að  opið  væri  á

bæjarskrifstofunni alla virka daga:

Bæjarstjóri sé einn dag í viku á Ólafsfirði. Þarf að passa að opið sé á skrifstofu alla
virka daga. Snjallt ef það væri opinn tími fyrir íbúa á Ólafsfirði við félagsmálastjóra.

Fleiri tillögur og athugasemdir komu frá fólki og sagði einn að gera mætti fleiri bekki

á göngustígana sem hægt væri að tylla sér niður á þegar fólk væri að labba um bæinn.

Svo var stungið upp á að það væri ball einu sinni í mánuði, það væri viss leikfimi innifalin

í því. Annar sagðist stundum hafa áhuga á einhverju öðru en handavinnu: 

Stundum langar  mig í  eitthvað annað en handavinnu,  til  dæmis bókaklúbb með
konum. Það fyndist mér ægilega gaman.

Einn af  þeim sem svöruðu spurningunni á Ólafsfirði  var ekki  nógu ánægður með

siðferðið í kringum bæjarstjórnina:

Ég vil  að bæjarstjóri  Ólafsfjarðar taki  sig  á  í  sambandi  við eldri  borgara  og aðra
borgara. Passa að gæta jafnræðis austan og vestan megin. Finnum fyrir því að búið
er að færa mikla starfsemi til Siglufjarðar. Þarf að gæta jafnræðis í niðurskurði. Ekki
bæjarbúum bjóðandi að stærstu athafnamenn bæjarins séu í bæjarstjórn líka, sitji
beggja  vegna borðsins...  Stór  opin  svæði  í  Fjallabyggð sem væri  hægt  að nýta  í
minigolfvöll fyrir unga sem aldna, allt svona finnst mér vanta á austursvæðinu. Sinna
skíðasvæðinu á Ólafsfirði mun betur, á að vera löngu búið að malbika þennan spotta
upp í fjall. Er mjög skemmtilegt svæði hérna fyrir okkur.

Séu skoðuð svörin á Siglufirði eru þau af aðeins öðrum toga. Þar eru um 10 manns

sem nefna að fasteignagjöld og tryggingar séu allt of háar hjá eldri borgurum og nefna

að lækka ætti þau eða leggja af. Sumir nefna að eftir ákveðinn aldur ætti að  minnka

skattinn eða leggja hann af. Einn orðaði það svona:

Fasteignagjöld  og  tryggingar  allt  of  háar,  þyrfti  að  lækka fasteignagjöld  hjá  eldri
borgurum 70 ára og eldri.

Öðrum fannst að sleppa ætti fasteignagjöldum hjá eldri en 75 ára:

Sleppa fasteignagjöldum fyrir eldri borgara frá vissum aldri, 75 ára. 

Fram kom að fólki fannst að það vantaði heimsendingu úr matvöruverslun á svæðinu

og sagði annar að það ætti sérstaklega við á veturna. Sagðist einn svarandi ekki vita hvað

væri í boði fyrir eldra fólk og að sækja þyrfti um alla þjónustu sem hann vildi. Það kom

fram í  máli  tveggja  að  bæta  mætti  samvistina  á  milli  byggðarkjarna og  leggja  meiri

áherslu á að gera Fjallabyggð  í alvöru að einu samfélagi.  Sagði einn að bæjaryfirvöld

mættu mæta á fund hjá eldri borgurum og leyfum við honum að eiga lokaorðin í þessum

kafla.

Að auka samband stjórnenda Fjallabyggðar við eldri borgara. Halda fund fyrir eldri
borgara eða mæta á fund hjá eldri borgurum. Væri strax byrjun á því að róa niður
fólk og stjórnendur fengju að heyra hvað má bæta. Erum ofan við meðaltal í fjölda
eldra borgara.  Skil  ekki  að þeir  vilji  ekki  gera  meira fyrir  hópinn,  nema það séu
kosningar. Ætla mér að fara í gröfina án þess að væla utan í þessum ungu mönnum
sem þykjast vita allt.

6 Umræður

Í inngangi voru settar fram tvær rannsóknarspurningar sem ætlunin er að svara. Þær eru

eftirfarandi:

1 Hver eru viðhorf eldri íbúa Fjallabyggðar til þeirrar þjónustu sem veitt er?

2 Hvert er eigið mat íbúa á þörf fyrir frekari þjónustu?

Niðurstöður rannsóknarinnar sýna að eldri íbúar í Fjallabyggð eru almennt ánægðir með

þá þjónustu sem þeir eru að fá inn á heimili sín. Er þá um að ræða heimsendan mat,

heimaþjónustu  og  heimahjúkrun.  Einungis  einn  sagðist  vera  óánægður  með  þá

heimaþjónustu sem hann fær. Af þeim 18 sem fá heimahjúkrun voru 14 mjög ánægðir

með hana, hinir fjórir svöruðu ekki spurningunni.  Mikill meirihluti (um 80%) var einnig

ánægður með heimsendan mat en þó sagðist fimmtungur svarenda vera frekar eða mjög

óánægður með matinn.  Á báðum stöðum sér félagsþjónustan um að koma matnum

heim  til  fólks.  Um  helgar  þarf  fólk  að  nálgast  matinn  sjálft  nema  þeir  sem  búa  í

Skálarhlíð. Nokkurt ójafnræði gildir um greiðslu fyrir matarbakkann eftir því hvort um

Siglufjörð eða Ólafsfjörð er að ræða. Á Ólafsfirði kostar matarbakkinn 560 krónur sjö

daga vikunnar en á Siglufirði kostar matarbakkinn 700 krónur virka daga og 1200 krónur

um helgar að því  gefnu að maturinn sé keyptur bæði  laugardag og sunnudag.  Hann

kostar hinsvegar 1500 krónur sé bara um annan daginn að ræða. Enginn þátttakenda

nefndi þennan mun á kostnaði í rannsókninni og erfitt að vita hvort ástæðan sé að fólk

viti það ekki eða hafi engar athugasemdir.

Eins og fram hefur komið var unnin stefnugreining á þjónustu sveitarfélagsins til að

betur væri hægt að gera grein fyrir þeirri þjónustu sem þar er í boði. Farið var í heimsókn

í Fjallabyggð og tekin voru viðtöl  við forstöðumann á Hornbrekku og forstöðumann í

Skálarhlíð. Eins var rætt við ráðgjafa í félagsþjónustu Fjallabyggðar. Þetta var gert til að fá

betri mynd af því starfi sem fram fer í Fjallabyggð fyrir eldri borgara. Eins voru skýrslur og

gögn sem fundust  á  heimasíðu  Fjallabyggðar  nýtt  til  að  fá  betri  sýn.  Á  Ólafsfirði  er

dagþjónusta aldraðra rekin af Hornbrekku sem er hjúkrunar- og dvalarheimili og er það

sjálfseignarstofnun.  Dagskrá  dagþjónustunnar  fléttast  saman  við  dagskrá  íbúa  á

Hornbrekku.  Eldri  íbúar  í  bænum  geta  jafnframt  nýtt  sér  félagsstarfið  sem  er  í

Hornbrekku. Á Ólafsfirði er Félag aldraðra með eigið hús sem kallast „Hús eldri borgara“

og þar eru þeir með skipulagt félagsstarf. Ekkert samstarf er á milli  Félags eldri borgara

og  Hornbrekku  og  aðkoma  Fjallabyggðar  að starfsemi  dagþjónustu  eða  félagi  eldri

borgara  engin. Á Siglufirði er Félag aldraðra með aðstöðu í Skálarhlíð. Skálarhlíð er í eigu

Fjallabyggðar  en  þar  eru  þjónustuíbúðir  fyrir  eldra  fólk  ásamt  því  að  þar  er  rekin

dagþjónusta.  Dagþjónustan  á  Siglufirði  er  á  vegum  Fjallabyggðar  ólíkt  því  sem  er  á

Ólafsfirði. Starf dagþjónustunnar og félags eldri borgara fléttast því nokkuð saman og

mikil þátttaka er í hvoru fyrir sig.

Þátttakan í dagþjónustunni á Ólafsfirði er mun minni en á Siglufirði. Á Ólafsfirði eru

tæplega  19% sem sækja  félagstarf  aldraðra  í  Hornbrekku tvisvar  í  mánuði  eða oftar

meðan rúmlega 34% Siglfirðinga koma í félagsstarfið í Skálarhlíð tvisvar í mánuði eða

oftar. Nokkuð meiri ánægja var með félagsstarfið í Skálarhlíð en í Hornbrekku. Í báðum

bæjarkjörnum voru í kringum 50% félagar í  Félagi eldri borgara, aðeins hærra hlutfall á

Siglufirði en á Ólafsfirði.

Það má því segja að það er í  raun ekkert samræmi á milli félagsstarfs aldraðra á

Siglufirði og í Ólafsfirði. Fjallabyggð sér bara um dagþjónustu í öðrum byggðarkjarnanum

(Siglufirði) og hefur hingað til ekki haft neina aðkomu að félagsstarfi aldraðra á Ólafsfirði.

Það kemur jafnframt sterkt  fram í  svörum þátttakenda á Ólafsfirði  að það sé ekkert

samræmi á milli byggðarkjarna og að þeirra sögn engir fjármunir settir í starf aldraðra á

Ólafsfirði af hálfu sveitarfélagsins. Eins kemur það fram hjá nokkrum að þeir segjast ekki

hafa hugmynd um hvað sé í boði í Hornbrekku né hvort þeir séu velkomnir. Þetta eru

væntanlega  mikilvægar  upplýsingar  fyrir  Fjallabyggð  sem  þeir  geta  brugðist  við  í

framhaldi  könnunarinnar.  Rætt hefur verið um mikilvægi  notendasamráðs í  þróun og

stefnumótun  þjónustu  og  er  þessi  ákvörðun  Fjallabyggðar  um  að  láta  gera  þessa

rannsókn gott dæmi um hvernig er hægt að nálgast alla notendur á ákveðnum aldri til að

kanna viðhorf þeirra til  þeirrar þjónustu sem  er  í  boði og þörf fyrir  frekari  þjónustu.

Könnunin er í samræmi við nýja samþykkt um stjórn Fjallabyggðar (Fjallabyggð, 2013). Ef

þessi aðgerð er sett í samræmi við þátttökustiga Arnstein er um að ræða eitt af þremur

efstu stigunum. Í  samþykktinni  er  talað um samráð við íbúa og stuðla  skuli  að virku

íbúalýðræði. 

Þátttakendur voru spurðir um áhuga á þjónustu eða afþreyingu ef hún væri í boði.

Spurt var um áhuga á vatnsleikfimi, boccia, útivist og hreyfingu, tölvunámskeiði, dansi

með undirspili,  þjónustu fótaaðgerðarfræðings,  þjónustu snyrtifræðings  og hvort  fólk

hefði  áhuga á  að  þiggja  heitan mat  í  hádeginu í  Skálarhlíð  eða á Hornbrekku.  Bæði

vatnsleikfimi og  boccia er í boði á Siglufirði á vegum dagþjónustunnar og því var ekki

spurt um það á Siglufirði. Á svörum þátttakenda mátti sjá að áhugi var yfirleitt mun meiri

á Ólafsfirði en á Siglufirði að undanskildri þjónustu fótaaðgerðarfræðings. Munurinn var

mun  meira  áberandi  hjá  körlum en  konum  á  milli  byggðarkjarna  þar  var  munurinn

mestur þegar spurt var um áhuga á útivist og hreyfingu með hóp  en  50% fleiri  höfðu

áhuga á slíku á Ólafsfirði. Var þá verið að spyrja um hvort áhugi væri fyrir hendi ef boðið

væri upp á útivist og hreyfingu, tölvunámskeið, dans og fleira. 

Það á í raun ekki að koma á óvart að meiri áhugi sé á Ólafsfirði fyrir því að boðið sé

upp á þjónustu eða afþreyingu. Þessi áhugi virðist endurspegla litla eða enga þátttöku

sveitarfélagsins í félagsstarfi aldraða á Ólafsfirði. Ástæðan er einnig eins og kemur fram í

svörum fólks að það er færra í boði á Ólafsfirði. Fólk nefndi til dæmis að  vatnsleikfimi

væri í Ólafsfirði en bærinn niðurgreiddi það ekki á meðan sama þjónusta væri í boði á

Siglufirði á vegum dagþjónustunnar í umsjá starfsmanns hennar.

Í símakönnuninni var spurt hversu ánægðir eldri borgarar væru þegar á heildina er

litið  með  þjónustu  sveitarfélagsins  fyrir  eldri  borgara.  Mikill  munur  var  á  ánægju

þátttakenda á milli byggðarkjarna. Á Siglufirði voru tæp 88% ánægðir með þjónustuna

en tæp 68% á Ólafsfirði. Svipaður munur var þegar spurt var hversu mikil þörf væri á að

auka þjónustuna í Fjallbyggð. Tæp 51% fannst mjög eða frekar mikil þörf á því á Siglufirði

en rúm 73% á Ólafsfirði. Eins var spurt um hvort þörf væri á öldungarráði í Fjallabyggð og

þar munaði aftur um 20% hjá þeim sem töldu mjög eða frekar mikla þörf á slíku ráði.

Öldungaráð er skipað 3-5 kjörnum fulltrúum og hlutverk þess væri að meðal annars að

koma að skipulagi félagsstarfs aldraðra og efla samskipti og samvinnu milli eldra fólks í

Fjallabyggð. Voru tæp 85% þátttakenda á Ólafsfirði sem töldu þörf á því. Hér kemur enn

og aftur í ljós að mun minni ánægja er á Ólafsfirði en á Siglufirði með þá þjónustu sem

veitt er í  Fjallabyggð. Af þessu má draga þá ályktun að huga  þurfi  að jafnræði þegar

sveitarfélög eru sameinuð og að þjónustunni sé dreift á fleiri en einn byggðarkjarna.

Huga þarf að því að málefni aldraðra verða fljótlega flutt frá ríki til sveitarfélaga og

þurfa bæjaryfirvöld í  Fjallabyggð að  huga að því  meðan þau vinna að  stefnumótun  í

málefnum aldraðra. Telur undirritaður að margt sem kom fram í máli íbúa megi nýta til

þess  að bæta þjónustuna og jafnframt undirbúa það að málefni  aldraðra verði  öll  á

þeirra hendi. Það má heldur ekki gleymast að öldrun spannar í dag frá 67 ára aldri og

upp í 100 og yfir í nokkrum tilfellum. Sá elsti í Fjallabyggð sem rætt var við var 97 ára

gamall og viðkomandi búinn að vera eldri borgari í 30 ár. Viðhorf íbúa til sjálfs sín og til

þess hvað það er að vera gamall eru mjög mismunandi eins og fram kemur í kenningu

Birren um áhrif öldrunar (Jón Björnsson, 1996). Þarfirnar og þjónustan sem þarf að veita

slíkum  hópi er  því  mjög  fjölþætt.  Telur  rannsakandi að  til  að  mæta  þessum  breiða

aldurshópi skipti notendasamráð miklu máli.  Með samráði komi inn frekari þekking og

sátt.

Mjög ánægjulegt var að fá tækifæri til að vinna þessa rannsókn, sérstaklega þegar

horft  er  til  þess  að  markmið  Fjallabyggðar  er  að  nýta  niðurstöðurnar  til  frekari

stefnumótunar  í  málefnum eldra fólks  í  Fjallabyggð.  Rannsóknin er  þeirra framlag til

notendasamráðs, það er að með þátttöku sinni getur fólk haft áhrif á þá þjónustu sem

þeir  óska  eftir  og  hafa  þörf  fyrir.  Hér  er  því  um  mjög  jákvætt  framtak  af  hálfu

bæjaryfirvalda þar sem þeir leita eftir viðhorfum íbúa til þjónustunnar og hvernig hana

megi bæta.  Áhugavert væri að geta fylgt rannsókninni eftir og mæla hvort einhverjar

breytingar verði á þjónustunni í  Fjallabyggð að 5 eða 10 ár liðnum. Væri þá hægt að

skoða hvað hefði verið gert til að mæta þörfum aldraðra og hvað hefði skilað árangri og

hvað  ekki.  Mjög  líklegt  er  að  framkvæmdar  verði  fleiri  slíkar  kannanir  og  jafnvel

rannsóknir sem þessi í  fleiri  bæjarfélögum þar sem meðalaldur íbúa fer hækkandi og

þjónusta við aldraða er að aukast í sveitarfélögum.

Viðauki A

1. Býrðu á Ólafsfirði eða Siglufirði
1. Ólafsfirði
2. Siglufirði

2. Færð þú sendan hádegismat heim frá Fjallabyggð?
1. Já
2. Nei
3. Ég vissi ekki að það væri í boði.

3. (Ef já) Hversu ánægð/ur eða óánægð/ur ertu með matarþjónustu?
1. Mjög ánægð/ur
2. Frekar ánægð/ur
3. Hvorki né
4. Frekar óánægð/ur
5. Mjög óánægð/ur
6. Athugið.  Ef viðmælandi hefur athugasemdir varðandi matinn sjálfan, þá 

skrifa hér. 

4. (Ef nei við sp. 2) Hversu mikinn eða lítinn áhuga hefur þú á að nýta þér 
þjónustuna að fá sendan heitan mat heim í hádeginu?
1 Mjög mikinn
2 Frekar mikinn
3 Hvorki né
4 Frekar lítinn
5 Mjög lítinn

5. (Ef nei við sp. 2) Myndir þú nýta þér að fá heimsendan mat um helgar ef það 
stæði til boða?
1. Já
2. Nei

6. Færð þú heimaþjónustu á vegum Fjallabyggðar?
1. Já
2. Nei

7.  (Ef já) Hversu oft að jafnaði færð þú heimaþjónustu á vegum Fjallabyggðar?
1. Aldrei
2. Hálfsmánaðarlega eða sjaldnar
3. Vikulega
4. 2-4 sinnum í viku
5. Alla virka daga

8. (Ef já) Hvað er innifalið í þeirri heimaþjónustu sem þú færð?
1. Þrif
2. Þrif og þvottar
3. Þrif og innkaup
4. Þrif, þvottar og innlit
5. Þrif og aðstoð við athafnir daglegs lífs, s.s. aðstoð á matmálstíma eða aðstoð

við að klæðast
6. Önnur samsetning þjónustu.
7. Hvaða?_________________________

9. (Ef já) Hversu ánægð/ur eða óánægð/ur ertu með þá heimaþjónustu sem þú 
færð frá Fjallabyggð?
1. Mjög ánægð/ur
2. Frekar ánægð/ur
3. Hvorki né
4. Frekar óánægð/ur
5. Mjög óánægð/ur

10. (Ef nei) Hversu mikla eða litla þörf telur þú þig hafa fyrir heimaþjónustu?
1. Mjög litla
2. Frekar litla
3. Hvorki né
4. Frekar mikla 
5. Mjög mikla

11. (Ef Ólafsfjörður) Hversu vel eða illa þekkir þú Hornbrekku þar sem hluti af 
félagsstarfi aldraðra í Fjallabyggð fer fram?
1. Mjög vel
2. Frekar vel
3. Hvorki né
4. Frekar illa
5. Mjög illa

12. (Ef Siglufjörður) Hversu vel eða illa þekkir þú Skálarhlíð þar sem félagsstarf 
aldraðra í Fjallabyggð fer fram?
1. Mjög vel
2. Frekar vel
3. Hvorki né
4. Frekar illa
5. Mjög illa
6. Ég bý þar.

13. (Ef Ólafsfjörður) Hversu oft sækir þú félagsstarf eldra fólks í Hornbrekku?
1. Daglega
2. Nokkrum sinnum í viku
3. Einu sinni í viku
4. 2-3 í mánuði
5. Einu sinni í mánuði
6. Sjaldnar
7. Aldrei

14. (Ólafsfjörður - Ef viðkomandi tekur þátt) Hversu ánægð/ur eða óánægð/ur ertu 
með félagsstarf fyrir eldra fólk í Hornbrekku?
1. Mjög ánægð/ur
2. Frekar ánægð/ur
3. Hvorki né
4. Frekar óánægð/ur
5. Mjög óánægð/ur
6. Þekki ekki félagsstarfið í Hornbrekku

15. (Ef Siglufjörður) Hversu oft sækir þú félagsstarf eldra fólks í Skálarhlíð?
1. Daglega
2. Nokkrum sinnum í viku
3. Einu sinni í viku
4. 2-3 í mánuði
5. Einu sinni í mánuði
6. Sjaldnar
7. Aldrei

16. (Siglufjörður - Ef viðkomandi tekur þátt) Hversu ánægð/ur eða óánægð/ur ertu 
með félagsstarf fyrir eldra fólk í Skálarhlíð?
1. Mjög ánægð/ur
2. Frekar ánægð/ur
3. Hvorki né
4. Frekar óánægð/ur
5. Mjög óánægð/ur
6. Þekki ekki félagsstarfið í Skálarhlíð

17.  (Allir) Hversu mikinn eða lítinn áhuga hefðir þú á að sækja eftirfarandi 
tómstundastarf eða afþreyingu, ef það væri í boði reglulega? 

a) Vatnsleikfimi í umsjá íþróttakennara eða annars starfsmanns (Ólafsfjörður)
1. Mjög mikinn
2. Frekar mikinn
3. Hvorki né
4. Frekar lítinn
5. Mjög lítinn

b) Boccia iðkun (Ólafsfjörður)
1. Mjög mikinn
2. Frekar mikinn
3. Hvorki né
4. Frekar lítinn
5. Mjög lítinn

c) Útivist og hreyfing (Allir)
1. Mjög mikinn
2. Frekar mikinn
3. Hvorki né
4. Frekar lítinn
5. Mjög lítinn

d) Tölvunámskeið (Allir)
1. Mjög mikinn
2. Frekar mikinn
3. Hvorki né
4. Frekar lítinn
5. Mjög lítinn

e) Dans með undirspili (Allir)
1. Mjög mikinn
2. Frekar mikinn
3. Hvorki né
4. Frekar lítinn
5. Mjög lítinn

f) Þjónustu fótaaðgerðarfræðings gegn gjaldi (Allir)
1. Mjög mikinn
2. Frekar mikinn
3. Hvorki né
4. Frekar lítinn
5. Mjög lítinn

g) Þjónustu snyrtifræðings gegn gjaldi (Allir)
1. Mjög mikinn
2. Frekar mikinn
3. Hvorki né
4. Frekar lítinn
5. Mjög lítinn

h) Fá heitan mat í hádegi á virkum dögum í Skálarhlíð/Hornbrekku gegn gjaldi (Allir)
1. Mjög mikinn
2. Frekar mikinn
3. Hvorki né
4. Frekar lítinn
5. Mjög lítinn

18. Vissir þú að boðið er upp á akstursþjónustu í tengslum við félagsstarf aldraðra í 
Fjallabyggð?
1. Já
2. Nei

19. (Ef Ólafsfjörður) Telur þú að þessi akstursþjónusta gæti orðið til þess að þú 
mætir frekar í félagsstarf aldraðra í Hornbrekku en þú gerir í dag?
1. Mjög líklegt
2. Frekar líklegt
3. Hvorki né
4. Frekar ólíklegt
5. Mjög ólíklegt

20. (Ef Siglufjörður) Telur þú að þessi akstursþjónust gæti orðið til þess að þú mætir 
frekar í félagsstarf aldraðra í Skálarhlíð en þú gerir í dag?
1. Mjög líklegt
2. Frekar líklegt
3. Hvorki né
4. Frekar ólíklegt
5. Mjög ólíklegt

21. Er eitthvað sem þú vilt koma á framfæri um hvernig sveitarfélagið Fjallabyggð 
getur bætt félagsstarf aldraðra í Hornbrekku/Skálarhlíð?
_____________________________________________

22. Ert þú félagsmaður í Félagi eldri eldri borgara í Ólafsfirði/Siglufirði?
1. Já
2. Nei

23. (Ef já) Hvaða starf Félags eldri borgara sækir þú?
1. Opið svar________________________________________________

24. (Ef eitthvað, spyrja) Hversu oft að jafnaði sækir þú starf Félags eldri borgara
1. Daglega
2. Nokkrum sinnum í viku
3. Einu sinni í viku
4. 2-3 í mánuði
5. Einu sinni í mánuði
6. Sjaldnar

25. Telur þú að það sé mikil eða lítil þörf fyrir öldungaráð í Fjallabyggð? Hlutverk 
öldungaráðs væri meðal annars að taka þátt í skipulagi á félagsstarfi eldra fólks í 
Fjallabyggð og efla samskipti og samvinnu á milli eldra fólks í Fjallabyggð. Í ráðinu
myndu sitja 3-5 kjörnir fulltrúar eldri borgara. 
1. Mjög mikil
2. Frekar mikil
3. Hvorki né
4. Frekar lítil
5. Mjög lítil

26. Færð þú heimahjúkrun á daginn, á kvöldin eða um helgar? (Haka við allt sem á 
við)
1. Já, á daginn.
2. Já, á kvöldin.
3. Já, um helgar.
4. Nei

27. (Ef já) Hversu ánægð/ur eða óánægð/ur ertu með þá heimahjúkrun sem þú 
færð?
1. Mjög ánægð/ur
2. Frekar ánægð/ur
3. Hvorki né
4. Frekar óánægð/ur
5. Mjög óánægð/ur

28. (Ef nei) Telur þú þig þurfa á heimahjúkrun að halda á daginn, kvöldin eða um 
helgar? (Haka við allt sem á við)
1. Já, á daginn.
2. Já, á kvöldin eða um helgar.
3. Já, á daginn og kvöldin eða um helgar.
4. Nei. 

29. Ert þú með öryggishnapp þar sem þú býrð?
1 Já
2 Nei
3 Þekki ekki öryggishnapp.

30. Hversu vel eða illa hentar húsnæðið sem þú býrð í í dag?
1. Mjög vel
2. Frekar vel
3. Hvorki né
4. Frekar illa
5. Mjög illa

31. Áformar þú að skipta um húsnæði á næstu 12 mánuðum?
1. Já
2. Nei

32. (Ef Siglufjörður) Hversu vel eða illa þekkir þú íbúðir í Skálarhlíð?
1. Mjög vel
2. Frekar vel
3. Hvorki né
4. Frekar illa
5. Mjög illa

33. (Ef já v. sp. 31) Hversu mikinn eða lítinn áhuga hefur þú á að flytja í íbúð í 
Skálarhlíð á næstu 12 mánuðum?
1. Mjög mikinn
2. Frekar mikinn
3. Hvorki né
4. Frekar lítinn
5. Mjög lítinn

34. (Ef frekar/mjög lítinn) Hver er ástæðan fyrir því að þú hefur lítinn áhuga á að 
flytja í íbúð í Skálarhlíð á næstu 12 mánuðum?
1. Opið svar.

35. Hefur þú áhuga á að sækja um leiguíbúð á vegum Fjallabyggðar?
1. Já
2. Nei

36. Er eitthvað sem þú vilt koma á framfæri varðandi húsnæðismál eldra fólks í 
Fjallabyggð?
1. Opið svar. 

____________________________________________________________
37.  Hvernig kemst þú ferða þinna?

1. Akstur á vegum Skálarhlíðar/Hornbrekku
2. Í eigin bíl
3. Með barni/börnum
4. Gangandi
5. Með vinum/ættingjum
6. Annað 

38. Hversu oft að jafnaði koma börn, ættingjar og vinir í heimsókn eða þú ferð í 
heimsókn til þeirra? 
• Daglega eða oftar
• Nokkrum sinnum í viku
• Einu sinni í viku
• 2-3 í mánuði
• Einu sinni í mánuði
• Sjaldnar/Aldrei

39. Hversu oft ertu í símasambandi við börn, ættingja og vini? 
1. Daglega eða oftar
2. Nokkrum sinnum í viku
3. Einu sinni í viku
4. 2-3 í mánuði
5. Einu sinni í mánuði
6. Sjaldnar/Aldrei

40. Eyðir þú meiri tíma, minni tíma eða jafnlöngum tíma ein(n) og þú vildir? 
• Miklu meiri tíma
• Nokkru meiri tíma
• Jafnlöngum
• Nokkru minni tíma
• Miklu minni tíma

41. Nýtur þú stuðnings ættingja eða vina við athafnir daglegs lífs (kemur ættingi eða 
vinur að aðstoða)?
1. Já
2. Nei

42. Þegar á heildina er litið, hversu ánægð/ur eða óánægð/ur ertu með þá þjónustu 
sem Fjallabyggð veitir eldra fólki?
1. Mjög ánægð/ur
2. Frekar ánægð/ur
3. Hvorki né
4. Frekar óánægð/ur
5. Mjög óánægð/ur

43. Hversu mikla eða litla þörf telur þú vera á því að auka þjónustu Fjallabyggðar við 
eldra fólk?
1. Mjög mikla þörf
2. Frekar mikla þörf
3. Hvorki né
4. Frekar litla þörf
5. Mjög litla þörf

86



44. Hvaða þjónustu viltu að sveitarfélagið auki við eldra fólk? (Valmöguleikar ekki 
lesnir upp, en hakað við allt sem er talið upp)

1. aðstoð við snjómokstur
2. aðstoð við viðhald húsnæðis
3. aðstoð við umhirðu lóðar
4. heimsendingu matarbakka
5. aukin heimilisaðstoð
6. skipulagðar hópferðir
7. meiri fjölbreytni í félagsstarfi eldri borgara
8. Annað, hvað: _________________________________________

Bakgrunnsspurningar  (aftast),  kynning  á  þeim:  Að  lokum  vil  ég  spyrja  nokkurra
spurninga sem tengjast meðal annars búsetu, tekjum og fleiru. 

45. Kyn: 
1. Karl
2. Kona

46. Hvað ertu gamall/gömul? 
1. _________ ára

47. Hver er hjúskaparstaða þín?
1. Gift(ur) eða í sambúð
2. Ekkja eða ekkill
3. Ógift og ekki í sambúð

48. Hversu margir búa á heimilinu, að þér meðtaldri/-töldum?
1. Einn
2. Tveir
3. Þrír eða fleiri

49. Hversu háar eru ráðstöfunartekjur heimilisins að jafnaði á mánuði?
1.  ______________

50. Myndir þú segja að heilsufar þitt sé almennt gott eða slæmt?
1. Mjög gott
2. Frekar gott
3. Hvorki né
4. Frekar slæmt
5. Mjög slæmt

51. Býrð þú í eigin húsnæði, leiguhúsnæði eða íbúð í eigu Fjallabyggðar?
1. Eigin húsnæði
2. Leiguhúsnæði
3. Þjónustuíbúð í eigu Fjallabyggðar 
4. Hjá börnum

52. Er eitthvað að lokum sem þú vildir koma á framfæri?
1. Hækka ellilífeyrinn/bætur   
2. Laga skattamálin (lækka,hækka skattleysismörk,ekki tvískatta)  
3. Bæta kjör aldraðra/gera betur við aldraða 
4. Bæta húsnæðismál/dvalarheimili/hjúkrunarheimili aldraðra 
5. Óánægja með tekjuskerðingar/tekjutengingar 
6. Óánægja með stjórnmálamenn/hið opinbera 
7. Ánægð(ur) með lífið/líður vel 
8. Hlúa betur að einstæðum/einmana eldri borgurum 
9. Að eldri borgurum sé sýnd virðing/tillitsemi 
10. Að hlúa betur að eldri borgurum 
11. Eldri borgarar eiga að eiga fulltrúa/umboðsmann á Alþingi/fara í framboð 
12. Betri/meiri heimaþjónustu 
13. Að eldri borgarar fái að vinna lengur 
14. Meira gert félagslegt fyrir eldri borgara 
15. Eldri borgarar kvarta of mikið/eiga að hætta að kvarta 
16. Ekki skattleggja tekjur frá tryggingum og lífeyrissjóðum 
17. Gera fólki kleift að búa lengur heima 
18. Betri þjónustu (akstur, betri mat) 
19. Bæta heilbrigðisþjónustu við aldraða 
20. Þingmenn eiga að standa við loforð 
21. Lækka matinn 
22. Illa farið með eldri borgara 
23. Ánægja með könnunina/umræðu um mál aldraðra 
24. Von um að eldri borgarar hafi það gott 
25. Eldri borgarar séu metnir að verðleikum 
26. Lækka lyfjakostnað 
27. Vantar ráðgjöf um fjármál 
28. Óánægja með há gjöld 
29. Er að verða of mikið bil milli aldurshópa 
30. Annað nefnt

88



Viðauki B

